
Ou konnen pitit ou pi byen. Lide ou, opinyon ou ak apò ou enpòtan anpil nan planifikasyon pi bon edikasyon posib pou li. Tout timoun ki gen yon 
andikap gen dwa nan sa ki rele Edikasyon piblik apwopriye gratis Free Appropriate Public Education (FAPE). Gid sa a fèt pou ede ou travay avèk ekip 
lekòl pitit ou pou devlope pwogram ki pi apwopriye pou ede pitit ou gen siksè.

Poze Kesyon Kòrèk nan Kòmansman  |  al gade paj 2

Si ou kwè pitit ou bezwen sèvis edikasyon espesyal, li enpòtan pou poze kesyon ki kòrèk la depi nan kòmansman. Men kèk kesyon ki ta bon pou 
poze pwofesè pitit ou: 
n  Kisa nòt ki nan bilten pitit mwen vle di? Èske li fè kalite travay li ta sipoze fè a?
n  Kijan pou mwen konnen si pitit mwen konprann sa m ap li pou li?
n  Ki kalite kesyon mwen sipoze poze pitit mwen lè n ap li ansanm?
n  Kijan mwen kapab ede pitit mwen si l gen difikilte avèk devwadmezon matematik?
n  Ki kèk aktivite aprantisaj nan matematik mwen kapab fè lakay mwen oswa nan katye a?
n  Èske pitit mwen antann li byen avèk lòt elèv ki nan lekòl la?
n  Èske pitit mwen genyen pwoblèm pou li suiv direksyon oswa pou li fè sa yo mande li pou l fè? Kisa ou fè si sa rive nan klas la?
n  Kisa ou kapab di mwen (ki sa ou remake) sou fason pitit mwen ap aprann?
n  Èske genyen lòt sèvis pandan lekòl oswa apre lekòl ki ta kapab ede pitit mwen an? Si genyen, kijan nou kapab jwenn lòt èd sa a pou 

pitit mwen an?
n  Ki kèk bagay mwen kapab fè lakay mwen pou ede pitit mwen travay pi byen lekòl?

Etap Pwosesis Edikasyon Espesyal  |  al gade paj 4 

 

Premye etap la se pou detèmine si pitit ou genyen yon andikap epi si li bezwen sèvis edikasyon espesyal. Oumenm oswa yon ofisyèl lekòl kapab 
kòmanse pwosesis la avèk yon premye rekòmandasyon, oswa yon lòt moun kapab fè yon demand pou rekòmandasyon. Dèke ou bay 
konsantman ou, y ap evalye pitit pou detèmine istwa ak konpòtman devlòpman li, kisa li konnen ak ki fason li aprann, epi aptitid li, kapasite li ak 
domèn kote li gen bezwen. 

Delè pou yo fè tout evalyasyon nesesè yo ak pou òganize yon reyinyon ekip pwogram edikasyon endividyèl Individualized Education Program (IEP) 
se 60 jou almanak apati dat ou te konsanti pou yo fè premye evalyasyon pitit ou a.

Dèke yo fin evalye pitit ou a, w ap patisipe nan yon reyinyon pou diskite sou elijiblite pitit ou a pou sèvis edikasyon espesyal, epi si sa nesesè, pou 
devlope yon IEP pou li. Pami lòt moun k ap patisipe nan reyinyon sa a, genyen pwofesè ak lòt pwofesyonèl ki konnen pitit ou oswa ki te patisipe 
nan evalyasyon yo, oswa ki kapab pral bay pitit ou sèvis. Al gade paj 10 pou jwenn plis enfòmasyon sou manm Ekip IEP a.

Wòl ou nan Reyinyon Ekip IEP a  |  al gade paj 9

Ou jwe yon wòl enpòtan nan Ekip IEP a epi apò w ap pote valab. Nan reyinyon Ekip IEP a, ou ta dwe:
n  Bay ide sou fason pitit ou aprann, sou sa ki enterese li, epi pataje lòt enfòmasyon sou pitit ke yon paran sèlman kapab konnen;
n  Tande sa lòt manm ekip la panse pitit ou bezwen pou travay nan lekòl epi bay sijesyon;
n  Fè konnen si pitit itilize aptitid l ap aprann nan lekòl la lakay li;
n  Poze tout manm ekip ak patisipan ki nan reyinyon an kesyon.

Evalyasyon Pwogrè Pitit ou  |  al gade paj 12 

Chak ane, li obligatwa pou ekip IEP a reyini pou evalye pwogrè pitit ou a. Yo rele sa yon Evalyasyon Anyèl. Si pitit ou deja ap resevwa sèvis 
edikasyon espesyal, li kapab jwenn rekòmandasyon tou pou yon re-evalyasyon pou detèmine si yo bezwen reevalye sèvis sa yo. Yo pa kapab fè 
yon re-evalyasyon plis pase yon fwa nan yon ane sof si oumenm ak Depatman Edikasyon bay konsantman nou alekri pou yo fè sa. Answit, sof 
si oumenm ak distri lekòl la ta bay konsantman nou alekri pou fè konnen li pa nesesè, li obligatwa pou yo fè yon evalyasyon sou twazan. Si sa 
nesesè, y ap fè yon amannman nan IEP pitit ou pou pi byen satisfè bezwen li.

Chief Achievement Office 
Students with Disabilities & English Language Learners
52 Chambers Street
New York, New York 10007

Pou jwenn lòt enfòmasyon rele 311
schools.nyc.gov

Detèminasyon Elijiblite  |  al gade paj 14

Ekip IEP ap deside si pitit ou elijib pou sèvis edikasyon espesyal dapre kritè pou youn oswa pou plizyè kondisyon andikap sa yo:
n Otis  n Pwoblèm pou aprann n Lòt pwoblèm sante 
n Pwoblèm pou tande (soud)  n Reta mantal n Pwoblèm pou pale oswa pwoblèm nan langaj 
n Soud-Avèg n Plizyè andikap  n Domaj Sèvo
n Twoub emosyonèl  n Twoub òtopedik  n Twoub pou wè
n Twoub pou tande

Kisa yon IEP ye?  |  al gade paj 17

IEP bay detay sou elijiblite pitit ou pou sèvis edikasyon espesyal epi li fè plan sistèm lekòl la vin ofisyèl pou ofri sèvis edikasyon espesyal ki apwopriye pou 
bezwen endividyèl timoun lan. Li genyen ladan enfòmasyon espesifik sou pitit ou ak pwogram edikasyon ki la pou satisfè bezwen sa yo, tankou:
n Pèfòmans pitit ou lekòl kounye a ak objektif ki ka akonpli nan yon ane akademik yon fason rezonab;
n  Sèvis edikasyon espesyal ak sèvis ki gen rapò avèk yo, tankou konsèy; langaj, terapi occupational o physical; sipò parapwofesyonèl, teknoloji 

lokomosyon, entèvansyon pou konpòtman, ak modifikasyon;
n Patisipasyon avèk timoun ki pa andikape, ak/oswa opòtinite pou antre nan sik eskolè nòmal;
n Patisipasyon nan egzamen eta ak egzamen vil la, kritè pou chanje klas ak objektif pou diplome;
n Dat sèvis yo ap kòmanse, konbyen fwa y ap bay sèvis yo, ki kote y ap bay sèvis yo, epi pou konbyen tan y ap bay sèvis yo;
n Mwayen pou evalye pwogrè pitit ou.

seksyon IEP seksyon 5 Apre yo fin Devlope IEP a: Pwosedi pou Plasman Elèv ak Aranjman Sèvis

seksyon 4 Kisa pou atann – Sèvis Edikasyon Espesyal pou timoun ki gen laj pou al lekòl

Edikasyon Pitit ou nan Anviwònman ki Pi Byen Apwopriye oswa ki Satisfè Bezwen Li Pi Byen  |  al gade paj 20

Lè y ap rekòmande sèvis pou pitit ou, ekip IEP a dwe konsidere kijan pou ofri sèvis yo pandan y ap pèmèt pitit ou resevwa edikasyon avèk timoun ki pa 
andikape nan limit maksimòm sa posib. Seksyon sa a prezante diferan varyete sèvis edikasyon espesyal la. 

seksyon 6 Opsyon Diplòm Lekòl Segondè ak Planifikasyon pou apre Lekòl Segondè

Gradyasyon nan lekòl segondè reprezante yon etap akonplisman enpòtan nan devlòpman yon jenn adilt. Preparasyon pou gradyasyon nan lekòl segondè mande pou 
elèv ak paran konnen kondisyon yo epi pou yo pran tout etap ki nesesè pou sipòte elèv yo nan reyalizasyon objektif sa yo. Men chwa diplòm Eta Nouyòk ofri elèv yo:

n Diplòm Regents Avanse n Diplòm Regents n Diplòm lokal n Diplòm IEP

Si pitit ou ap patisipe nan evalyasyon altène, li pa elijib pou resevwa yon Diplòm lokal oswa yon diplòm Regents. Tanpri sonje diplòm Regents sètifye pitit ou te 
reyalize objektif IEP li yo. Yo pa aksepte diplòm IEP pou admisyon nan kolèj oswa pou anwolman nan sèvis militè oswa kòm diplòm lekòl segondè ki kalifye moun lan 
pou li jwenn kèk djòb.

Sèvis Tranzisyon  |  al gade paj 38

Sèvis tranzisyon se yon seri aktivite ki travay ansanm k ap ede pitit ou a fè tranzisyon s lekòl ak aktivite apre lekòl, apati ane pitit ou vin genyen laj 15 an. Yo dwe 
adapte aktivite sa yo sou plan endividyèl pou pitit ou a epi yo dwe konsidere pwen fò, preferans ak enterè pitit ou a.

Elèv edikasyon espesyal k ap sòti nan sistèm lekòl vil Nouyòk la paske y ap resevwa yon diplòm oswa paske y ap vin genyen laj 21 ane, dwe resevwa yon Rezime 
Sòti Elèv. Rezime sa a ofri yon bon deskripsyon pwen fò elèv la, kapasite li, bezwen li ak limit li, epi l ap ede li jwenn elijiblite pou akomodasyon ak sipò rezonab nan 
edikasyon li apre lekòl segondè, nan espas travay li ak nan kominote a.

Kondisyon Gradyasyon pou Elèv ki gen Andikap  |  al gade paj 39
Seksyon sa a genyen ladan kondisyon gradyasyon pou elèv ki te antre nan klas 9yèm ane an Septanm 2007, 2008 oswa 2009 epi li bay enfòmasyon konsènan 
yon diplòm lokal, yon diplòm Regents oswa yon Diplòm Regents avanse. Elèv ki te antre nan klas 9yèm ane ant Septanm 2001 ak Septanm 2006 ta dwe pale sou 
kondisyon gradyasyon yo avèk anplwaye lekòl la, oswa yo ta dwe ale sou sit wèb nou nan http://schools.nyc.gov.

Biwo pou Sèvis Edikatif ak Pwofesyonèl pou Moun ki gen andikap Office of Vocational and Educational Services for Individuals with 
Disabilities (VESID)  |  al gade paj 40
Enfòmasyon pou kontak VESID, yon biwo Depatman Edikasyon Eta Nouyòk ki ofri sèvis preparasyon pou djòb pou moun ki elijib.

Desizyon pou Plasman Elèv la  |  al gade paj 29

Avan reyinyon ekip IEP a fèt, yo dwe fè yon diskisyon sou pwogram ki disponib nan lekòl leta kote pitit ou ye ak si pitit ou kapab rete ladan. Si yo rekòmande pou pitit 
ou a resevwa sèvis edikasyon espesyal ki pa disponib nan lekòl li ye a, reprezantan distri a dwe pale sou lòt lekòl ki nan distri a kote sèvis sa yo disponib.

Konsantman  |  al gade paj 30

Si pitit ou pa t janm nan edikasyon espesyal avan, ou dwe bay konsantman ou pou sèvis yo rekòmande yo avan yo ofri yo. Si ou pa bay konsantman ou, pitit ou ap 
rete nan edikasyon jeneral san li pa resevwa sèvis yo rekòmande pou li jwenn yo.

Ou kapab anile konsantman ou pou tout sèvis edikasyon espesyal IEP ki obligatwa yo, alekri nenpòt kilè. Men ou pa kapab anile konsantman ou pou yon pòsyon 
edikasyon espesyal ak sèvis ki asosye yo.

Delè pou Plasman  |  al gade paj 32

Si se premye fwa yo evalye pitit ou, Depatman Edikasyon genyen obligasyon pou fè aranjman pou sèvis yo pou pitit ou jan yo rekòmande sa nan IEP a nan 60 jou 
lekòl ki vini apre dat ou te bay konsantman ou pou fè evalyasyon an. Si pitit ou deja ap resevwa sèvis edikasyon espesyal, Depatman an genyen obligasyon pou fè 
aranjman pou sèvis yo nan 60 jou ki vini apre dat yo te fè rekòmandasyon pou re-evalyasyon an.

Konfidansyalite Dosye yo  |  al gade paj 33

Tout enfòmasyon ki nan dosye evalyasyon pitit ou se enfòmasyon ki konfidansyèl epi yo p ap divilge yo ba okenn ajans deyò oswa ba moun deyò san konsantman ou 
sof si yon tribinal ta pase lòd pou divilge dosye pitit ou. Se sèlman anplwaye lekòl la k ap travay avèk pitit ou k ap genyen aksè nan dosye sa yo. Anplis, DOE kapab 
mande pèmisyon ou pou jwenn rapò ajans deyò oswa rapò medikal ki kapab enpòtan pou evalyasyon pitit ou.

Pwosedi Jis  |  al gade paj 36

Pitit ou gen dwa pou jwenn yon FAPE epi ou gen dwa antan yon paran pou patisipe nan pwosesis sa a epi pou byen konprann sa ki ladan. Ou gen dwa pou konteste 
desizyon lekòl la pran konsènan edikasyon pitit ou, ak dwa pou mande Medyasyon oswa Odisyon san Patipri pou rezoud diferans yo, epi pou fè apèl kont desizyon 
Odisyon san Patipri a.

Pwopòsyon (elèv/pwofesè) Klas Espesyal  |  al gade paj 24

Klas espesyal yo genyen diferan kantite manm estaf ladan yo selon bezwen akademik ak bezwen sipèvizyon pitit ou a. Kou sa yo kapab ranje ant sis ak kenz 
elèv epi yo genyen ladan yo yon pwofesè edikasyon espesyal ak apeprè kat parapwofesyonèl.

Foto yo itilize nan piblikasyon sa a se pou rezon ilistrasyon sèlman. Elèv ki parèt nan imaj sa yo se mannken. Depatman Edikasyon Vil Nouyòk pa fè okenn deklarasyon ki di moun yo 
montre nan dokiman sa a se elèv Edikasyon Espesyal ni se elèv ki nan lekòl Vil Nouyòk.

Edikasyon Jeneral

Edikasyon Jeneral avèk Sèvis ki Asosye yo

Edikasyon Jeneral avèk Sipò Pwofesè Edikasyon Espesyal

Ansèyman Gwoup Pwofesè an Kolaborasyon/Ko-ansèyman Entegre

Kou Espesyal

Ansèyman Lakay Elèv la nan Lajounen

Enstwiksyon nan Kay oswa nan Lopital

PATISIPASYON NAN EDIKASYON PITIT OU

Chak timoun 
enpòtan  
pou nou.

 
 





Nan lekòl leta Vil Nouyòk, nou devote pou asire tout elèv resevwa enstriksyon ak sèvis asosye yo 
bezwen pou akonpli objektif yo.

Kòm paran, ou se pati esansyèl misyon sa a: anseyan pitit ou yo kapab fè travay yo pi byen lè ou travay 
avèk yo pou idantifye bezwen pitit ou a epi kreye yon pwogram edikasyon k ap asire yon eksperyans 
lekòl ki bay siksè.

Biwo Prensipal pou Akonplisman fè yon Gid pou Paran Edikasyon Espesyal pou timoun ki gen laj 
lekòl pou ede w konprann dwa ou kòm paran yon timoun yo refere oswa idantifye kòm yon timoun 
ki gen andikap. Li souliye tou enfòmasyon pou ede w kolabore avèk pwofesè ak estaf epi tounen yon 
patisipan aktif nan edikasyon pitit ou.

Nou ankouraje w pou pale sou enfòmasyon ki nan gid sa a avèk pwofesè pitit ou ak lòt estaf lekòl la. Si 
w toujou gen kesyon, ou kapab rele 311 oswa Biwo Komite Distri pou Edikasyon Espesyal apwopriye a 
ki nan lis nan fen tiliv sa a. 

N ap tann pou travay avèk ou pou ede pitit ou a aprann, grandi epi fè siksè rive nan dènye potansyèl li. 

Ak senserite,

Laura Rodriquez
Administratè Anchèf Akonplisman

byenveni

seksyon  1

An Nou Kòmanse!  
Jwenn pi Bon Edikasyon  
Posib pou Pitit ou 

Ou konnen pitit ou a pi byen. Poutèt sa, 
lide ou, pwendvi ou ak apò ou enpòtan 
anpil nan planifikasyon pi bon edikasyon 
posib pou li.

Anplwaye ki nan lekòl pitit ou pare pou 
travay avèk ou pou asire pitit ou resevwa 
sèvis ak sipò li bezwen pou gen siksè  
nan lekòl.

Timoun aprann nan vitès diferan ak nan fason diferan. Kèk 
timoun fèt avèk andikap fizik oswa mantal. Kèk timoun 
genyen pwoblèm nan yon sèl domèn, pandan gen lòt ki 
genyen divès andikap. Tout timoun ki gen andikap gen 
dwa nan sa ki rele Edikasyon piblik apwopriye gratis Free 
Appropriate Public Education (FAPE).

Si pitit ou genyen yon andikap, Depatman Edikasyon  
ap ofri sipò ak sèvis edikasyon espesyal ki fèt 
espesyalman pou satisfè bezwen endividyèl li yo,  
san sa pa koute w lajan. 

1

Objektif nou se 
pou edike ak 
sipòte pitit ou.

Kisa ou ta dwe fè si ou kwè pitit ou a bezwen sèvis 
edikasyon espesyal?

— al gade paj 2

Poze Kesyon Kòrèk nan Kòmansman

Si ou kwè pitit ou bezwen sèvis edikasyon espesyal, li enpòtan pou 
poze kesyon ki kòrèk yo depi nan kòmansman. Pale avèk pwofesè pitit 
ou pou konnen si genyen sipò ki disponib nan anviwònman edikasyon 
jeneral ki nan lekòl li deja ye a. Kalite sipò sa yo ta kapab se sa pitit ou 
bezwen sèlman.

Lekòl yo ofri sipò tankou Sèvis entèvansyon akademik Academic 
Intervention Services (AIS), pwogram ratrapaj nan lekti, ak konsèy. Li 
kapab posib tou pou adapte pwogram edikasyon jeneral pitit ou san 
sèvis edikasyon espesyal.

Kisa ki Vini Apre? Èske Pitit ou Bezwen Lòt Sipò? 

Apre ou fin pale avèk pwofesè pitit ou ak anplwaye lekòl la, ou kapab 
santi pitit ou bezwen lòt sipò. Nan ka sa a, oumenm (oswa yon lòt 
moun) kapab rekòmande pitit ou pou yon evalyasyon edikasyon 
espesyal, ki genyen ladan yon seri evalyasyon pou wè si pitit ou genyen 
yon andikap. Ou kapab fè yon rekòmandasyon pou yon evalyasyon 
edikasyon espesyal nenpòt kilè. Tanpri al gade paj 4, Pwosesis pou Fè 
Premye Rekòmandasyon an. 

Kesyon pou Poze Pwofesè a:

 n  Kisa nòt ki nan bilten pitit mwen vle di? Èske li fè kalite travay li ta sipoze fè a?

 n  Kijan pou mwen konnen si pitit mwen konprann sa m ap li pou li?

 n  Ki kalite kesyon mwen sipoze poze pitit mwen lè n ap li ansanm?

 n  Kijan mwen kapab ede pitit mwen si l gen difikilte avèk devwadmezon matematik?

 n Ki kèk aktivite aprantisaj nan matematik mwen kapab fè lakay mwen oswa nan katye a?

 n Èske pitit mwen antann li byen avèk lòt elèv ki nan lekòl la?

 n  Èske pitit mwen genyen pwoblèm pou li suiv direksyon oswa pou li fè sa yo mande li pou l fè? Kisa ou fè si sa rive nan klas la?

 n Kisa ou kapab di mwen (ki sa ou remake) sou fason pitit mwen ap aprann?

 n  Èske genyen lòt sèvis pandan lekòl oswa apre lekòl ki ta kapab ede pitit mwen an? Si genyen, kijan nou kapab jwenn lòt èd 
sa a pou pitit mwen an?

 n  Ki kèk bagay mwen kapab fè lakay mwen pou ede pitit mwen an travay pi byen lekòl?

seksyon  2

Lè Pwosesis Edikasyon Espesyal  
la Kòmanse: Yo fè yon Premye  
Rekòmandasyon pou Evalyasyon

Chak elèv ki gen andikap ki nan lekòl 
leta ap jwenn sèvis evalyasyon epi 
l ap gen reyinyon IEP li yo nan lekòl 
la. Li enpòtan pou anplwaye lekòl la 
ki konnen pitit ou epi ki kapab pami 
moun k ap bay pitit ou a sèvis, patisipe 
nan pwosesis evalyasyon yo.
Kiyès ki Responsab pou fè Rekòmandasyon an,  
Evalyasyon an ak Plasman an?

Si pitit ou nan lekòl leta, se lekòl la ki responsab pou 
evalye elèv la, pou devlope IEP a epi pou ofri pitit ou 
sèvis edikasyon espesyal. Si yo rekòmande pou pitit ou 
a jwenn sèvis edikasyon espesyal yo pa kapab ofri nan 
lekòl kote li ye a, Biwo Enskripsyon Elèv ap responsab 
pou mete pitit ou nan lekòl ki ka bay sèvis yo. 

Pou elèv ki nan yon lekòl ki pa lekòl leta, lekòl prive 
oswa lekòl Charter School, oswa pou elèv ki pa pran 
enstriksyon nan yon lekòl, se anplwaye ki nan Biwo 
Komite pou Edikasyon Espesyal Committee on Special 
Education (CSE) ki responsab pou evalye elèv la epi 
pou devlope IEP a. Biwo CSE responsab tou pou fè 
aranjman pou sèvis yo. 

Konfime pitit ou a 
genyen yon andikap 
epi li bezwen sèvis 
edikasyon espesyal.

E si pitit mwen bezwen yon evalyasyon 
nan de lang?
  — al gade paj 6



Pwosesis Premye Rekòmandasyon

Lwa sou Edikasyon Moun ki gen Andikap Individuals with Disabilities 
Education Act (IDEA) ak règleman eta Nouyòk ki asosye ak lwa sa a fè 
chanjman enpòtan parapò ak pwosesis premye rekòmandasyon an, 
ladan, premye sous rekòmandasyon an. Se sèlman moun espesifik 
ki kapab fè yon rekòmandasyon pou yon premye evalyasyon, alòske 
diferan moun kapab fè yon bagay yo rele “Demand pou Premye 
Evalyasyon.” Yo prezante nouvo pwosesis sa a anba a.

Premye etap pou konnen si pitit ou genyen yon andikap ak si li gen 
bezwen sèvis edikasyon espesyal se fè demand yon evalyasyon. 
Premye evalyasyon sa a dwe fèt alekri epi se oumenm oswa yon 
responsab distri lekòl la yo chwazi pou sa ki kapab fè li.

Fason pou ou mande yon premye evalyasyon pou pitit ou: 

n   Voye yon lèt ba direktè ki nan lekòl leta kote pitit ou ye a 
oswa ba CSE lokal la pou fè demand yon evalyasyon (al gade 
paj 50 pou jwenn enfòmasyon pou kontakte yo); 

n   Bay yon manm ekip pwofesyonèl lekòl pitit ou yon 
deklarasyon alekri;

n   Mande yon pwofesyonèl lekòl la pou ede ou fè yon 
rekòmandasyon.

Kiyès ankò ki kapab fè yon premye rekòmandasyon? 

n Yon responsab distri lekòl la, ki vle di direktè lekòl leta 
ki nan distri kote pitit ou ap viv la, ale lekòl legalman oswa elijib 
pou ale lekòl legalman, oswa Prezidan Biwo CSE a si elèv la pa 
pran nstriksyon nan lekòl oswa si li ale nan yon lekòl pawasyal, 
lekòl Charter School oswa lekòl prive; 

n   Administratè a oswa yon responsab ajans piblik 
ki responsab pou edikasyon pitit ou;

n  Yon responsab yon pwogram edikasyon ki afilye avèk 
yon enstitisyon gadri ki genyen responsablite Biwo CSE.

Kiyès ki kapab fè yon demand pou premye rekòmandasyon? 

n Manm ekip pwofesyonèl distri lekòl kote pitit ou ap viv, 
oswa lekòl leta oswa lekòl prive kote pitit ou ale legalman oswa kote 
li elijib pou ale legalman;

n Yon doktè ki gen lisans; 
n Yon ofisye lajistis; 
n Yon manm ekip pwofesyonèl yon ajans piblik ki genyen 

responsablite pou byennèt, sante oswa edikasyon pitit ou;
n Yon elèv ki genyen laj 18 tan oswa plis, oswa yon minè emansipe.

Apre demand pou premye rekòmandasyon an fin fèt:

Nan 10 jou lekòl, lekòl la ap swa: 
n  Kòmanse pwosesis rekòmandasyon avèk yon Avi oswa yon Lèt 

rekòmandasyon l ap voye ba ou; oswa
n  Ba ou yon kopi demand pou rekòmandasyon an, fè ou konnen ou 

kapab rekòmande pitit ou a oumenm, ofri yon opòtinite pou pale sou 
demand pou rekòmandasyon an, epi pale sou disponiblite sèvis sipò 
edikasyon jeneral apwopriye pou pitit ou. Y ap voye avi demand 
pou premye rekòmandasyon an ki detaye pwosesis la ba ou.

Kisa k ap vini apre? Lè yo fin fè yon premye rekòmandasyon:

Depi yo fin fè yon rekòmandasyon, y ap voye ba ou yon Lèt Avi 
rekòmandasyon, ki:
n Eksplike dwa ou genyen antan yon paran;
n Bay non ak nimewo telefòn yon moun pou rele si ou genyen nenpòt 

kesyon; epi
n Mande ou pou rankontre avèk travayè sosyal lekòl la, nan yon 

“antrevi istwa sosyal.” Pandan reyinyon an, y ap eksplike ou tout dwa 
ou yo nan lang oswa nan mòd kominikasyon ou pi pito, avèk èd yon 
tradiktè/entèprèt si sa nesesè.

1
 Premye 

Rekòmandasyon 
oswa Demand pou 

Rekòmandasyon

2
Evalyasyon  

 
 

3
Reyinyon  
Ekip IEP

4
Aranjman pou  

Sèvis Edikasyon  
Espesyal

5
Evalyasyon/ 

Re-evalyasyon  
Chak Ane

Etap Pwosesis Edikasyon Espesyal yo

Si pitit ou pa t janm resevwa sèvis edikasyon espesyal avan, y ap mande 
ou pou w siyen yon fòm Konsantman pou Premye Evalyasyon.

Menm si se oumenm ki fè rekòmandasyon an alekri, ou toujou dwe bay 
konsantman ou pou evalyasyon yo pou pwosesis la kapab kòmanse.

Si ou chwazi pou pa siyen fòm konsantman an, epi si se yon premye 
rekòmandasyon, yo p ap evalye pitit ou. Tanpri sonje Biwo CSE oswa 
direktè lekòl la kapab fè demand Medyasyon oswa yon Odisyon san 
patipri, pou yo kapab jwenn otorizasyon pou fè yon premye evalyasyon.

Kisa k ap Genyen nan Premye Evalyasyon an?

Yon premye evalyasyon pou wè si pitit ou gen yon andikap dwe genyen: 
n  Yon evalyasyon psycho-educational konplè ki egzamine sa pitit ou 

konnen ak sa li aprann; 
n  Yon istwa sosyal sou devlopman pitit ou a ak istwa fanmi li, anpil 

fwa depi lè li fèt rive nan moman aktyèl; 
n  Yon obsèvasyon pitit ou nan anviwònman edikasyon li ye a; 
n  Lòt tès ki kapab apwopriye pou pitit ou, tankou evalyasyon 

pwononsyasyon, evalyasyon langaj oswa evalyasyon konpòtman 
fonksyonèl; 

n  Evalyasyon ki genyen ladan yon evalyasyon dosye lekòl, evalyasyon 
pwofesè, antrevi avèk paran ak elèv pou wè aptitid pwofesyonèl ak 
enterè pou elèv ki genyen laj 12 an ak elèv ki gen plis.

Evalyasyon sa yo ap fè wè aptitid pitit ou, kapasite li ak domèn kote li 
gen bezwen ki afekte pèfòmans li nan lekòl, ladan patisipasyon nan 
kourikoulòm edikasyon jeneral la. Y ap mande w tou pou bay lekòl la 
oswa Biwo CSE yon dènye egzamen fizik pitit ou. Si ou genyen pwoblèm 
pou jwenn youn, lekòl la oswa Biwo CSE ap ede ou jwenn youn gratis.

Evalyasyon Endepandan

Yon evalyasyon endepandan vle di yon tès oswa yon evalyasyon yon 
egzaminatè kalifye ki pa p travay ni pou Depatman an ni nan lekòl pitit 
ou a fè. Byenke Depatman an ap fè tès ak evalyasyon ki nesesè, ou gen 
dwa tou pou bay lekòl la oswa Biwo CSE evalyasyon prive ke ou peye 
pou fè avèk pwòp kòb ou.

Si pitit ou elijib pou Medicaid, Medicaid kapab kouvri evalyasyon yo. 
Si ou vle pou DOE konsidere evalyasyon endepandan, ou ta dwe bay 
evalyasyon yo nan lekòl pitit ou si pitit ou ale nan yon lekòl leta, oswa 
nan Biwo CSE si pitit ou ale nan yon lekòl ki pa leta, yon lekòl prive, yon 
lekòl pawasyal oswa yon lekòl charter school oswa si li poko al lekòl. 

Si ou pa dakò avèk evalyasyon Depatman an epi si ou ta renmen pou 
Depatman an peye pou yon evalyasyon endepandan, ou dwe voye 
demand sa a alekri ba lekòl la oswa ba Biwo CSE a. Depatman an 
kapab swa dakò pou peye pou yon evalyasyon endepandan oswa 
li kapab kòmanse pwosesis yon Odisyon san patipri pou montre 
evalyasyon li yo apwopriye. Si DOE peye pou evalyasyon an, ou dwe 
bay Depatman an rezilta yo.

Evalyasyon yo ap fè wè 
aptitid pitit ou, kapasite 
li nan domèn kote li 
gen bezwen ki afekte 
pèfòmans li nan lekòl.

Si Odisyon san patipri a wè evalyasyon DOE te fè a apwopriye, ou gen 
dwa pou jwenn ak soumèt yon evalyasyon prive ba Ekip IEP a, men 
Depatman an p ap peye pou evalyasyon an. Lè DOE dakò pou peye pou 
yon evalyasyon endepandan oswa lè yon Ofisye Odisyon san patipri 
mande pou yon evalyasyon endepandan fèt, evalyatè endepandan an 
(yo) dwe satisfè kritè Depatman an mande yo. Depatman an ap peye 
pou evalyasyon endepandan yo sèlman si:
n  Se moun kalifye ki fè yo; 
n  Frè evalyasyon an pa depase tarif maksimòm DOE fikse a; epi 
n  Ou fè demand ranbousman pou evalyasyon endepandan (yo) nan 

yon tan rezonab. 

E si yo te Deja Idantifye Pitit ou Kòm yon Elèv ki gen  
yon Andikap? 

Apre yo fin bay pitit ou a sèvis edikasyon espesyal, y ap fè yon reyinyon 
Ekip IEP chak ane pou evalye pwogrè pitit ou. Reyinyon sa a rele 
Evalyasyon Anyèl. 

Anplis, yo kapab rekòmande pitit ou pou sa ki rele yon “re-evalyasyon.” 
Avèk apò ou, Ekip IEP a ap evalye dènye done sou pitit ou a epi y ap 
diside si yo ta dwe fè nouvo evalyasyon. 

DOE kapab mande yon re-evalyasyon si li deside sèvis edikasyon oswa 
sèvis ki asosye yo bezwen re-evalye. Se oumenm oswa ekip lekòl la 
ki kapab fè demand pou yon re-evalyasyon, men po paka fè yon re-
evalyasyon plis pase yon fwa nan yon ane sof si oumenm ak Depatman 
an bay konsantman alekri pou sa fèt. 

Yo dwe fè yon re-evalyasyon chak twazan amwenske oumenm ak 
distri lekòl la dakò alekri ke li pa nesesè. Sa rele yon “re-evalyasyon 
obligatwa chak twazan” (avan sa li te rele yon “re-evalyasyon chak 
twazan”). Depi yo fin fè evalyasyon, y ap fè w jwenn tout rapò ekri 
yo. Rapò yo genyen pwen fò ak pwen fèb pitit ou ak sipò pitit ou kapab 
bezwen nan lekòl la.

Si Ekip IEP a wè yo bezwen nouvo evalyasyon nan re-evalyasyon an, y 
ap mande w pou bay konsantman ou pou yo kapab fè nouvo tès oswa 
evalyasyon yo. Konsantman pou evalyasyon vle di ou bay pèmisyon ou 
pou yo fè yon evalyasyon pou wè si ou pitit ou a toujou elijib.

Si se yon re-evalyasyon epi DOE pa resevwa repons ou, anplwaye DOE 
kapab fè evalyasyon an apre tout efò yo fè ke yo ekri nan dosye pou 
kontakte ou.

Si ou pa dakò pou nouvo evalyasyon yo, Biwo CSE oswa direktè lekòl 
la kapab fè demand Medyasyon oswa yon Odisyon san patipri, pou yo 
kapab jwenn otorizasyon pou fè nouvo evalyasyon. Nan ka sa a, yon 
Ofisye Odisyon san patipri ap deside si yo ta dwe evalye pitit ou oswa si 
yo pa ta dwe evalye li.

 

Evalyasyon nan De Lang

Kèk timoun bezwen yon evalyasyon nan de lang. Se pwofesyonèl ki konprann toude lang yo k ap fè evalyasyon sa a nan lang Angle ak lang 
timoun lan pito pale a. Y ap bay pitit ou a yon evalyasyon nan de lang dapre lang li pale lakay ou, jan sa ye nan Sondaj pou Idantifikasyon Lang 
yo pale Lakay Home Language Identification Survey, ak rezilta Egzamen modifye sou konesans jeneral nan lang Angle Language Assessment 
Battery-Revised (LAB-R) oswa rezilta Egzamen Eta Nouyòk bay pou evalye elèv k ap aprann Angle kòm dezyèm lang New York State English as 
a Second Language Achievement Test (NYSESLAT), ki se egzamen ki evalye fòs pitit ou a pou pale, li, tande ak ekri nan lang Angle. Si yo wè pitit 
ou bezwen evalyasyon nan de lang, y ap ba li yon evalyatè bileng Depatman Edikasyon vil Nouyòk. Si pa gen yon evalyatè bileng disponib, 
Depatman an ap itilize yon evalyatè bileng k ap travay pou yon ajans ki gen kontra avèk Depatman an, yon evalyatè bileng endepandan ki pa 
afilye ak Depatman an, oswa yon evalyatè ki pale yon sèl lang avèk yon entèprèt pou fè evalyasyon an.

Delè pou Evalyasyon yo 

Depi DOE fin jwenn konsantman ou, Depatman an genyen 60 jou 
almannak pou evalye pitit ou a. Men, si ou pran reta ki pa rezonab 
nan pwosesis evalyasyon an, yo kapab ajiste dèle a.

Si evalyasyon yo pa fèt nan 60 jou almannak epi si ou pa retade 
pwosesis la, w ap resevwa yon Lèt Otorizasyon pou Evalyasyon. 
Lèt la ap eksplike fason ou kapab chwazi yon evalyatè endepandan 
ki pa afilye nan Depatman Edikasyon san sa pa koute w. Lèt la 
genyen ladan non, adrès ak nimewo telefòn ajans leta ak ajans 
prive apwopriye ak lòt resous pwofesyonèl kote ou kapab jwenn yon 
evalyasyon endepandan. 

Gid pou Elèv Paran yo fè Plasman yo

Elèv paran yo fè plasman yo se elèv paran mete yo nan yon lekòl ki pa 
lekòl leta yo peye avèk lajan yo. Elèv sa yo kapab ap viv nan vil Nouyòk 
oswa yo kapab ap viv deyò vil Nouyòk men nan eta Nouyòk, oswa yo 
kapab ap viv nan yon lòt eta. DEO genyen sèten responsablite pou elèv 
paran yo fè plasman yo epi ki nan yon lekòl ki pa lekòl leta ki nan vil 
Nouyòk, kèlkeswa kote yo abite a.

Lè se paran ki te plase yon elèv ki vin elijib pou sèvis edikasyon 
espesyal, paran an dwe fè demand sèvis yo alekri nan distri kote lekòl 
la ye a. Nan ka sa a, se nan Biwo CSE distri sèvis vil Nouyòk paran an 
dwe voye demand lan. 

Pou fasilite pwosesis sa a, Biwo CSE ap voye fòm Demand pou Sèvis 
Edikasyon Espesyal la chak ane ba tout paran ki fè plasman elèv 
andikape yo apre CSE fin idantifye ke se responsablite yo. Pou sèvis yo 
kapab kontinye, paran yo dwe ranpli fòm lan epi retounen li nan Biwo 
CSE ki apwopriye a.

Chak ane, yo dwe fè yon 
reyinyon Ekip IEP pou 
revize pwogrè pitit ou.

Apre yo Fin Fè Evalyasyon yo: Reyinyon Ekip IEP a

Depi yo fin fè evalyasyon pitit ou a, y ap envite ou pou vin patisipe nan 
yon reyinyon Ekip IEP nan yon lè ak dat ki bon pou ou. Reyinyon sa a se 
yon reyinyon enpòtan kote w ap rankontre avèk anplwaye lekòl pitit 
ou, oswa avèk anplwaye Biwo CSE a si pitit ou pa pran enstriksyon nan 
yon lekòl oswa si li nan yon lekòl prive, yon lekòl pawasyal oswa yon 
lekòl charter school. Li enpòtan anpil pou oumenm ak anplwaye lekòl la 
pataje enfòmasyon ak lide, epi pou nou travay ansanm kòm yon ekip.

Ou ta dwe resevwa yon envitasyon alekri nan lang ou pi pito a nan 
omwen senk jou avan reyinyon an. Anplwaye lekòl pitit ou oswa 
anplwaye Biwo CSE, si pitit ou ale nan yon lekòl ki pa lekòl leta oswa 
nan yon lekòl charter school oswa si li pa resevwa enstriksyon nan yon 
lekòl, kapab fè efò pou kontakte ou nan telefòn pou konfime w ap vini 
nan reyinyon an.

Si ou pa kapab vini nan reyinyon an, ou dwe kontakte lekòl la oswa 
Biwo CSE pou mande pou yo chanje dat la. Li enpòtan anpil pou ale 
nan reyinyon Ekip IEP yo pou ou kapab patisipe nan yon desizyon 
final y ap pran konsènan elijiblite pitit ou pou sèvis ak pwogram 
edikasyon espesyal.

Ou ta dwe resevwa tout evalyasyon yo, dosye yo ak rapò yo sèvi pou 
evalye pitit ou avan reyinyon Ekip IEP, epi ou dwe ba w eksplikasyon sou 
yo nan lang ou pi pito a oswa nan mwayen kominikasyon ou vle a. Nan 
kèk ka, li kapab pi bon pou w al chèche rapò yo avan jou reyinyon IEP 
a olye pou fè yo voye li pou ou pa lapòs, konsa ou kapab abòde nenpòt 
enkyetid imedyat ou genyen. Si ou chwazi pou al chèche evalyasyon yo, 
travayè sosyal la ap ba ou enfòmasyon kontak pou pran randevou pou 
al chèche evalyasyon yo epi pou diskite/revize evalyasyon yo. 

Ou gen dwa tou pou mande pou yo tradui evalyasyon yo ak rapò yo nan 
yon lang ou chwazi. Si li nesesè, y ap ba ou yon entèprèt nan reyinyon 
Ekip IEP a. Kòmantè ou ak pwendvi ou enpòtan epi yo dwe konsidere yo 
nan reyinyon an. 

Y ap fè reyinyon IEP yo nan lekòl pitit ou si pitit ou ale nan yon lekòl 
leta. Si pitit ou pa pran enstriksyon nan lekòl oswa si li ale nan yon lekòl 
ki pa lekòl leta oswa nan yon lekòl charter school, y ap fè reyinyon Ekip 
IEP a nan Biwo CSE oswa nan lekòl ki pa lekòl leta a oswa nan lekòl 
charter school la, si sa posib.

Chak manm ekip la pote enfòmasyon enpòtan nan reyinyon Ekip IEP a. 
Nan reyinyon Ekip IEP a, manm yo pataje enfòmasyon epi y ap travay 
ansanm pou wè si pitit ou genyen yon andikap epi si li bezwen sèvis 
edikasyon espesyal. Ou se yon manm Ekip IEP a epi apò ou enpòtan.

Rezime Patisipasyon yo Espere pou Manm Ekip IEP a Bay

Pwofesè

Pwofesè yo se patisipan ki enpòtan nan reyinyon Ekip IEP a. Si pitit ou 
nan oswa kapab patisipe nan anviwònman edikasyon jeneral, omwen 
youn nan pwofesè edikasyon jeneral pitit ou dwe patisipe nan reyinyon 
Ekip IEP a. Pwofesè a ta dwe prezante enfòmasyon sou pèfòmans 
pitit ou nan klas edikasyon jeneral la epi li ta dwe ede Ekip IEP a pran 
desizyon konsènan patisipasyon nan kourikoulòm edikasyon jeneral ak 
nan lòt aktivite lekòl la. 

Pwofesè Edikasyon Jeneral

n Dekri kourikoulòm edikasyon jeneral la nan salklas edikasyon 
jeneral; 

n Detèmine èd ak sèvis siplemantè ki apwopriye (pa egzanp, 
entèvansyon nan konpòtman oswa plan sipò, adaptasyon nan 
kourikoulòm lan, chanjman nan kourikoulòm lan, sipò ki adapte 
pou elèv la) oswa chanjman nan pwogram edikasyon an k ap ede 
pitit ou aprann ak reyisi;

n Ede devlope entèvansyon apwopriye nan konpòtman si konpòtman 
an se yon pwoblèm; 

n Kapab diskite sou sipò pou anplwaye lekòl la ki nesesè pou elèv 
la patisipe nan kourikoulòm edikasyon jeneral la. 

Kesyon pou Poze nan yon Reyinyon Ekip IEP

 n  Kijan pwofesè a te adapte bezwen aprantisaj pitit mwen an ak bezwen nan konpòtman li nan salklas la? 

 n  Èske genyen bagay mwen kapab fè lakay mwen pou sipòte objektif IEP? 

 n  Ki kalite elèv pitit mwen ye? Èske pwofesè a eseye itilize pwen fò pitit mwen pandan l ap anseye li?

 n  Eske yo kontwole pwogrè pitit mwen regilyèman? Ki pi bon fason pou mwen rete an kontak avèk pwofesè pitit mwen pou mwen kapab 
jwenn enfòmasyon sou pwogrè akademik li oswa sou pwogrè li fè nan konpòtman li?

 n  Èske pitit mwen ap fè pwogrè pou li reyalize objektif IEP li yo? 

 n  Si yon sèvis pa efikas, kijan mwen kapab travay avèk Ekip IEP pitit mwen pou chèche pi bon sèvis pou li? 

 n  Ki kalite pwogram oswa lòt sipò ki ta kapab ede pitit mwen? Kijan nou kapab jwenn enfòmasyon sa yo?

 n  Ki kritè ki genyen pou pitit mwen chanje klas? Kòman y ap evalye li pou yon nivo klas?

 n  Nan lekòl segondè, ki kondisyon ki genyen pou pitit mwen chanje klas? Ki objektif pitit mwen dwe reyalize pou li kapab diplome? Ki 
pwogrè li te fè pou li reyalize objektif sa yo? (An patikilye, konbyen kredi pitit mwen genyen, epi konbyen egzamen RCT oswa egzamen 
Regents li pase deja?)

Pwofesè Edikasyon Jeneral /Founisè Sèvis Asosye

Manm sa yo pote enfòmasyon ak eksperyans enpòtan sou fason yo 
edike timoun ki genyen andikap. Akòz fòmasyon li nan edikasyon 
espesyal, li kapab:
n Pale sou nivo pèfòmans edikasyon pitit ou genyen, tankou pwogrè 

pitit ou ap fè pou reyalize objektif IEP, si pitit ou ap resevwa sèvis 
edikasyon espesyal nan moman an;

n Dekri estil aprantisaj, konduit ak prezans pitit ou a nan lekòl; 
n Fè rekòmandasyon konsènan sipò ak sèvis k ap pèmèt pitit ou gen 

siksè nan yon anviwònman ki mwens limitasyon posib; 
n Asire ke priyorite pou pitit ou se pou li rete nan lekòl li ye a; 
n Eksplike kijan pou chanje kourikoulòm edikasyon jeneral pou ede 

pitit ou aprann. 

Reprezantan Distri a

Reprezantan Distri a ap prezide reyinyon Ekip IEP a epi li fasilite 
diskisyon lib pami patisipan yo konsènan elijiblite elèv la ak devlopman 
IEP a. Li asire ou se yon patisipan enpòtan epi li ankouraje ou pou fè 
tande enkyetid ou kapab genyen konsènan edikasyon pitit ou.

Reprezantan Distri a tou:
n Bay enfòmasyon konsènan divès kalite sèvis, sa vle di pwogram 

edikasyon espesyal ak sipò, ki disponib nan lekòl pitit ou a ak nan lòt 
lekòl ki nan distri a; 

n Asire ke yo konsidere tout pwogram ak opsyon sèvis yo; 
n Eksplike ou ke yo dwe edike timoun ki gen andikap ansanm avèk 

timoun ki pa genyen andikap nan limit maksimòm ki apwopriye. 
Anplis, l ap eksplike ou Ekip IEP a dwe konsidere si pitit ou kapab 
fè pwogrè akseptab nan anviwònman edikasyon jeneral la avan li 
rekòmande lòt pwogram pou li;

Pou jwenn plis enfòmasyon sou kimoun ki kapab sèvi kòm Reprezantan 
Distri a, tanpri al gade tablo ki nan paj 10 la.

Ekip IEP a fòme avèk paran, anplwaye lekòl ki konnen 
pitit ou, ak lòt moun ki genyen konesans oswa 
ekspètiz espesyal konsènan pitit ou.

Wòl ou nan Reyinyon Ekip IEP a

Ou se yon manm enpòtan nan Ekip IEP pitit ou a. Ou konnen pitit ou pi byen epi ou kapab pale konsènan pwen fò li ak bezwen li. Epi, antan 
paran, ou kapab bay panse ou ak ide ou sou kòman pou pi byen edike pitit ou.

Antan yon manm Ekip IEP a, ou ta dwe: 

 n  Bay ide nan fason pitit ou aprann, sa ki enterese li, epi ou ta dwe bay lòt enfòmasyon sou pitit ou, enfòmasyon paran sèlman 
kapab konnen; 

 n  Tande sa lòt manm ekip la panse pitit ou bezwen pou travay nan lekòl la epi bay sijesyon ou; 

 n  Fè konnen si pitit itilize aptitid l ap aprann nan lekòl la lakay li; 

 n  Poze tout manm ak patisipan ki nan reyinyon an kesyon.

Manm Ekip IEP a:

 n  Oumenm, paran an (yo) oswa moun ki genyen relasyon paran avèk pitit ou.

 n  Omwen yon pwofesè edikasyon jeneral elèv la lè pitit ou ap patisipe oswa kapab patisipe nan 
anviwònman edikasyon jeneral la. 

 n  Yon pwofesè edikasyon espesyal. Pou premye rekòmandasyon yo, youn nan pwofesè edikasyon espesyal 
pitit ou a sèvi kòm reprezantan edikasyon espesyal nan ekip la. Si yon timoun deja ap resevwa sèvis edikasyon 
espesyal, youn nan pwofesè edikasyon espesyal timoun lan dwe patisipe. Si pitit ou a ap resevwa sèvis ki 
asosye sèlman (tankou, pwonosyasyon Speech Therapy), founisè sèvis asosye pitit ou kapab jwe wòl sa a.

 n  Yon sikològ lekòl la dwe patisipe nan reyinyon Ekip IEP a depi y ap revize yon nouvo evalyasyon 
psychoeducational oswa lè yo anvizaje yon chanjman nan sèvis edikasyon espesyal ki genyen ladan yon pi 
gwo pwopòsyon estaf pou elèv yo. 

 n  Yon travayè sosyal lekòl la kapab patisipe nan reyinyon Ekip IEP a si li patisipe nan pwosesis evalyasyon an. 

 n   Yon moun ki kapab entèprete enpak rezilta evalyasyon an ap genyen sou edikasyon. Moun sa a 
kapab yon manm Ekip IEP a k ap jwe yon lòt wòl tou, tankou pwofesè edikasyon jeneral, pwofesè edikasyon 
espesyal, founisè sèvis edikasyon espesyal, oswa sikològ lekòl la. Moun sa a ap pale sou fason rezilta 
evalyasyon an kapab afekte enstwiksyon.

 n  Yon Reprezantan Distri a. Moun sa a dwe kalifye pou bay oswa sipèvize kondisyon sèvis edikasyon 
espesyal epi li dwe konnen kourikoulòm edikasyon jeneral ak disponiblite resous distri a. Pou reyinyon Ekip 
IEP k ap fèt nan lekòl leta yo, se direktè lekòl la ki chwazi reprezantan distri a. Moun sa a kapab yon manm 
Ekip IEP a k ap jwe yon lòt wòl. Wòl moun sa a se pou fasilite konsansis gwoup la sou tout bagay ki asosye 
avèk devlopman IEP a.

 n  Yon doktè lekòl la, si oumenm, paran an, oswa yon manm lekòl la fè demand lan espesyalman alekri 
omwen 72 èdtan avan reyinyon an. 

 n  Yon lòt manm paran. Se paran yon elèv ki gen andikap k ap viv nan distri lekòl la oswa nan yon distri lekòl 
ki pre distri pa ou la, epi yo kapab mande pou vini nan reyinyon an. Yon paran kapab refize patisipasyon 
manm paran an.

 n  Lòt moun ki genyen konesans oswa ekspètiz espesyal konsènan pitit ou, ladan anplwaye sèvis asosye 
jan sa apwopriye, kòm reprezantan distri lekòl la oswa reprezantan paran an (yo). 

 n  Pitit ou a (elèv la), si sa apwopriye. 

Sikològ/Travayè sosyal

Li pa toujou obligatwa pou sikològ lekòl la la. Sikològ lekòl la dwe 
prezan lè y ap revize yon nouvo evalyasyon psycho-educational oswa lè 
y ap anvizaje yon chanjman nan sèvis edikasyon espesyal elèv la avèk 
yon pi gwo pwopòsyon pwofesè elèv yo. Travayè sosyal lekòl la kapab 
la si li patisipe nan pwosesis evalyasyon an. Si sikològ ak/oswa travayè 
sosyal lekòl la prezan, y ap fè ekip la konnen enfòmasyon enpòtan 
yo te jwenn atravè evalyasyon yo/obsèvasyon yo ak nan revizyon 
enfòmasyon yo. Ekspètiz yo enpòtan pou pwosesis la, epi ou sipoze 
poze yo kesyon si ou pa konprann sa y ap revize a oswa diskite a. 

Lòt moun ak/oswa lòt Ekspè

Ekip IEP a kapab genyen ladan tou lòt moun ki genyen konesans oswa 
ekspètiz konsènan pitit ou.

Pa egzanp, ou kapab envite:
n Yon pwofesyonèl ki genyen ekspètiz espesyal konsènan pitit ou ak 

andikap li; 
n Lòt moun ki kapab pale osijè pwen fò ak/oswa bezwen pitit ou a.

Depatman Edikasyon kapab envite youn oswa plizyè moun ki kapab 
ofri ekspètiz oswa konesans espesyal sou timoun lan, tankou yon para-
pwofesyonèl oswa pwofesyonèl sèvis asosye. 

Absans Motive Manm Ekip IEP

Nan sèten sikonstans, yon manm ki obligatwa nan yon Ekip IEP kapab 
jwenn eskiz pou li pa patisipe nan yon reyinyon Ekip IEP a, men se 
sèlman si se pa yon premye reyinyon Ekip IEP. 

Tanpri sonje yon lekòl oswa Biwo CSE pa kapab bay konsantman li 
pou eskiz manm obligatwa Ekip IEP nenpòt kòman oswa san akò 
ou. Oumenm ak Ekip IEP a bezwen detèmine si li rezonab pou fè yon 
reyinyon Ekip IEP san prezans yon manm patikilye ekip la oswa si li ta 
pi bon pou ranvwaye reyinyon an pou yon lòt lè, pou moun lan kapab 
vini ak patisipe nan diskisyon an.

Lè yo P AP Pale sou Matyè Kourikoulòm ni sou Sèvis Asosye 
Manm Ekip IEP

Lè yo p ap chanje ni pale sou matyè kourikoulòm oswa sèvis asosye 
yon manm obligatwa Ekip IEP nan reyinyon Ekip IEP a, ou kapab dakò 
pou yo pa la. Yon manm pa kapab jwenn eskiz san konsantman ekri ou. 
Konsantman pou eskize yon manm dwe fèt omwen 5 jou almannak 
avan reyinyon Ekip IEP a fèt. 

Oumenm, direktè lekòl la, ofisyèl la oswa Biwo CSE a kapab fè demand 
sa a sou Avi Reyinyon Ekip IEP/Fòm Demand Absans Motive 
Manm lan. Si ou dakò pou absans manm lan, ou dwe siyen fòm lan 
epi retounen li ba moun yo di pou kontakte a. Si ou pa dakò, manm lan 
p ap jwenn eskiz pou li pa nan reyinyon an. 

Ou se yon manm Ekip IEP 
a epi apò ou enpòtan.

Lè y Ap Pale sou Matyè Kourikoulòm oswa Sèvis Asosye Manm 
Ekip IEP a 

Yon manm obligatwa Ekip IEP a kapab pa la menm si yo pa pral 
pale sou domèn kourikoulòm oswa sou sèvis asosye manm lan. Y ap 
genyen obligasyon pou soumèt apò ekri ba ou ak ba Ekip IEP a avan 
reyinyon an. Yon manm pa kapab jwenn eskiz pou pa nan reyinyon an 
san konsantman ou. Yo dwe bay apò manm Ekip IEP ki p ap la a bay 
paran an ak Ekip IEP a alafwa nan omwen 5 jou almannak avan 
reyinyon Ekip IEP a fèt.

Oumenm, direktè lekòl la, ofisyèl la oswa Biwo CSE a kapab fè 
demand sa a sou Avi Reyinyon Ekip IEP/Fòm Demand Absans 
Motive Manm lan. Si ou dakò pou absans manm lan, ou dwe siyen 
fòm lan epi retounen li ba moun yo di pou kontakte a. Si ou pa dakò, 
manm lan p ap jwenn eskiz pou li pa nan reyinyon an. 

Amannman nan IEP Apre Revizyon Anyèl

Ekip IEP a kapab fè yon chanjman nan IEP pitit ou san yon reyinyon 
sèlman si ou bay konsantman ou alekri pou chak chanjman yo pwopoze 
pwopoze yo.

Avan yo kapab fè amannman nan yon IEP san yon reyinyon, Ekip IEP 
a dwe dekri aklè tout chanjman yo pwopoze nan Fòm Konsantman 
pou Fè Chanjman nan IEP a san Reyinyon Ekip IEP a. Avi sa a ap 
genyen ladan yon deskripsyon aklè pou tout chanjman yo pwopoze yo. 
Anplis, yon manm Ekip IEP a dwe disponib pou pale avèk ou sou tout 
chanjman yo, kelkeswa chanjman an. Si ou dakò avèk chanjman yo, ou 
dwe siyen ak retounen Fòm Konsantman pou Fè Chanjman nan IEP 
a san Reyinyon Ekip IEP a. Depi yo resevwa Fòm lan, y ap fè chanjman 
yo san yon reyinyon. Yo dwe voye yon kopi IEP ki gen chanjman an ba 
ou nan jou ki vini apre yo fin fè chanjman nan IEP a san yon reyinyon.



seksyon  3

Pwojè Akademik Endividyèl Individualized 
Education Program (IEP)

Yon pati enpòtan reyinyon Ekip IEP se 
pou yo bay prèv aptitid ak kapasite pitit 
ou genyen, kreye objektif edikasyon 
li, epi wè ki sipò ak sèvis edikasyon 
espesyal y ap ofri pou pitit ou.
IEP a ap:
n Prezante nan dokiman kapasite pitit ou pou sèvis edikasyon 

espesyal; epi
n Fè plan Depatman Edikasyon an ofisyèl alekri pou ofri pitit ou 

yon Edikasyon Piblik Apwopriye Gratis Free Appropriate Public 
Education (FAPE) nan yon anviwònman ki mwens limite posib. 
Anviwònman mwens limite posib la vle di pitit ou ap resevwa 
edikasyon ansanm avèk kamarad klas li ki pa andikape nan  
limit maksimòm posib epi li prale nan lekòl li ta dwe ale si li  
pa t andikape. 

Nan reyinyon Ekip IEP a, y ap mande ou pou siyen IEP a kòm prèv ou 
te patisipe nan reyinyon an. Sa pa vle di ou dakò avèk sa ki anndan 
dokiman an. W ap resevwa yon kopi IEP a. Si ou pa kapab ale nan 
reyinyon an, y ap voye yon kopi IEP a lakay ou nan yon ti tan apre 
reyinyon an. Anplis, si ou fè demann lan, y ap tradui IEP a nan lang 
ou pi pito a.

IEP a konsène 
pitit ou ak fason 
pou satisfè 
bezwen li.

Ki enfòmasyon ki nan IEP pitit mwen?
  — al gade paj 17

Elijiblite
Detèminasyon Elijiblite

W ap tande yo diskite sou mo “elijiblite”. Ekip IEP a ap deside si pitit 
ou elijib pou sèvis edikasyon espesyal. Yon elèv ki gen laj pou ale lekòl 
elijib pou sèvis edikasyon espesyal si elèv la:
n Satisfè kritè pou youn oswa plizyè kategori andikap (al gade tablo 

ki adwat la); epi 
n Elèv la bezwen sèvis ak pwogram edikasyon espesyal ki apwouve. 

Si elèv la pa satisfè kritè yo pou youn oswa pou plizyè kategori andikap 
nou pral site yo, elèv ki gen laj pou ale lekòl la pa elijib pou sèvis 
edikasyon espesyal. Anplis, yon elèv pa elijib menmsi li satisfè kritè youn 
nan kategori ki nan lis la, men li pa bezwen sèvis ak pwogram edikasyon 
espesyal, ki baze sou: 
n Yon mank enstwiksyon apwopriye nan lekti, ladan enstwiksyon 

fòmèl ak sistematik nan konesans klasman son, etid son, devlopman 
vokabilè, konpetans nan lekti (ladan aptitid nan lekti oral) ak 
estrateji pou konpreyansyon lekti; oswa

n Yon mank enstwiksyon apwopriye nan matematik; oswa 
n Konpetans Limite nan lang Angle.

Ekip IEP a, avèk patisipasyon ou, kapab wè pitit ou pa andikape epi 
li pa bezwen sèvis edikasyon espesyal. Nan ka sa a, yo p ap devlope 
yon IEP. Y ap remèt direktè lekòl pitit ou enfòmasyon yo rasanble 
nan evalyasyon yo, epi direktè lekòl la ap travay avèk pwofesyonèl 
apwopriye ki nan lekòl la pou ede pitit ou.

Si Ekip IEP a, dapre evalyasyon an (yo) wè pitit ou genyen yon andikap 
epi sèvis edikasyon espesyal nesesè pou li, y ap devlope yon IEP 
nan reyinyon Ekip IEP a. IEP a ap prezante pwogram sèvis edikasyon 
espesyal ak/oswa sèvis pitit ou a bezwen, ak objektif pitit ou ta dwe 
travay pou li reyalize. Yo dekri ki sèvis edikasyon espesyal yo kapab bay 
pitit ou a nan Seksyon 4.

Otis
Yon andikap nan devlopman, ki afekte kominikasyon vèbal ak 
kominikasyon alekri ak entè-aksyon sosyal elèv la seryezman; anjeneral 
ou kapab wè timoun lan gen otis avan laj 3 ane, epi li afekte pèfòmans 
edikasyon elèv la yon fason negatif.

Lòt karakteristik ki asosye souvan avèk otis se lè timoun lan ap fè 
menm aktivite a tout tan ak mouvman ki tipik, rezistans nan chanjman 
anviwònman oswa nan chanjman aktivite chak jou, ak repons ki pa 
nòmal nan eksperyans senk sans li yo. 

Yo pa aplike tèm lan si pèfòmans edikasyon yon elèv afekte yon fason 
negatif sitou paske elèv la genyen yon twoub emosyonèl. Yo kapab fè 
dyagnostik yon elèv ki manifeste karakteristik otis apre laj 3 ane kòm 
moun ki gen otis si kritè anwo yo la.

Soud
Yon elèv ki gen twoub pou tande ki tèlman grav sa fè elèv li gen pwoblèm 
pou l konprann enfòmasyon yo di li aloral, avèk oswa san anplifikasyon, sa 
ki afekte pèfòmans edikasyon elèv la yon fason negatif.

Kategori Andikap

Anba a se yon lis andikap ki kapab nan kategori yo:

n Otis

n Soud

n Soud-Avèg

n Twoub emosyonèl

n Twoub pou tande

n Pwoblèm pou aprann 

n Reta Mantal

n Divès andikap

n Twoub òtopedik

n Lòt pwoblèm sante

n Pwoblèm pwononsyasyon oswa pwoblèm langaj

n Domaj Sèvo

n Twoub pou wè

Soud-Avèg
Yon elèv ki gen twoub pou tande ak twoub pou wè, melanj ki lakòz elèv 
la genyen bezwen kominikasyon grav ak lòt bezwen devlòpmantal ak 
edikasyon ke yo pa kapab adapte nan yon pwogram edikasyon espesyal 
pou elèv ki soud sèlman oswa pou elèv ki avèg sèlman.

Twoub Emosyonèl 
Yon elèv ki montre youn oswa plizyè karakteristik sa yo sou yon peryòd 
tan long ak nan yon degre avanse ki afekte pèfòmans edikasyon elèv la 
yon fason negatif: 
n Yon enkapasite pou aprann ke yo pa kapab eksplike dapre faktè 

entèlektyèl, faktè sans ak faktè medikal;
n Yon enkapasite pou devlope oswa kenbe relasyon moun ak moun 

avèk kamarad klas li ak pwofesè yo;
n Kalite konpòtman oswa santiman ki pa apwopriye nan sikonstans 

nòmal;
n Yon imè ki montre li tris oswa li deprime ki pa janm pase;
n Yon tandans pou devlope sentòm fizik oswa laperèz ki asosye avèk 

pwoblèm pèsonèl oswa pwoblèm nan lekòl.

Tèm “twoub emosyonèl” la genyen ladan schizophrenia. Li pa aplike pou 
elèv ki pa byen ajiste sou plan sosyal, sof si yo detèmine elèv la genyen 
yon twoub emosyonèl.

Twoub pou Tande
Yon twoub pou tande, kit li pèmanan oswa varye, ki afekte pèfòmans elèv 
la yon fason negatif men ki pa anba definisyon soud nan seksyon sa a.

Andikap pou Aprann
Andikap pou aprann vle di yon twoub nan youn oswa plis pwosesis 
sikolojik debaz ki enplike nan konpreyansyon oswa nan itilizasyon lang, 
pale oswa ekri, ki manifeste poukont li nan yon kapasite ki pa ase pou 
koute, panse, pale, li, ekri, eple, oswa fè kalkil matematik. Tèm lan 
genyen ladan kondisyon tankou andikap nan pèsepsyon, domaj sèvo, 
minimòm disfonksyònman sèvo, disleksi ak afazi devlòpman. Tèm 
lan pa genyen ladan pwoblèm pou aprann ki se sitou rezilta andikap 
pou wè, andikap pou tande oswa andikap nan mouvman, rezilta reta 
mantal, rezilta twoub emosyonèl, oswa rezilta dezavantaj anviwònman, 
dezavantaj kiltirèl oswa dezavantaj ekonomik.

Reta Mantal
Yon elèv ki anba mwayèn fonksyònman entelektyèl jeneral yon fason 
konsiderab, ki egziste anmenmtan avèk defisi nan konpòtman pou l 
adapte l epi ki parèt pandan peryòd devlòpman an. Sa afekte pèfòmans 
edikasyon elèv la yon fason negatif.

Andikap Miltip
Yon elèv ki genyen anpil twoub anmenmtan (tankou reta mantal-avèg, 
reta mantal-twoub òtopedik, etc), melanj ki lakòz bezwen edikasyon 
ki pa kapab adapte nan yon pwogram edikasyon espesyal sèlman pou 
youn nan twoub yo. Tèm lan pa genyen ladan soud-avèg.

Ekip IEP ap deside si 
pitit ou elijib pou sèvis 
edikasyon espesyal dapre 
kritè andikap yo mete 
anwo a.

Twoub Òtopedik
Yon twoub òtopedik grav ki afekte pèfòmans edikasyon elèv la yon 
fason negatif. Tèm lan genyen ladan twoub elèv la genyen akòz 
pwoblèm li genyen depi l fèt (pa egzanp, pye difòm, absans kèk manm, 
etc.), twoub elèv la genyen akòz maladi (pa egzanp, polyomyelit, 
tibèkiloz nan zo, etc.), ak twoub akoz lòt bagay (pa egzanp, paralizi 
serebral, manm ki koupe, ak frakti oswa brili ki lakòz kontraksyon.

Lòt Twoub Sante
Yon elèv ki pa gen anpil fòs, vitalite oswa atansyon, ladan yon 
atansyon sansib nan motivasyon anviwònman ki lakòz yon atansyon 
limite parapò ak anviwònman edikasyon an, akòz pwoblèm sante 
kwonik oswa grav, tankou pa ekzanp yon maladi kè, tibèkiloz, rimatis 
atikilasyon, nefrit, opresyon, anemi falsifòm, emofili, epilepsi, 
anpwazònman avèk plon, lesemi, dyabèt, twoub defisi atansyon oswa 
twoub defisi atansyon avèk ipèaktivite ADHD oswa sendwòm Tourette, 
ki afekte pèfòmans edikasyon elèv la yon fason negatif.

Pwoblèm Pwononsyasyon oswa Pwoblèm langaj
Yon elèv ki genyen pwoblèmpou kominike, tankou begeye, pwoblèm 
nan atikilasyon, yon twoub nan langaj, oswa yon twoub nan vwa ki 
afekte pèfòmans edikasyon elèv la yon fason negatif. 

Domaj Sèvo
Yon elèv ki vin genyen yon domaj nan sèvo akòz yon fòs fizik ekstèn 
oswa akòz sèten kondisyon medikal tankou aksidan serebwovaskilè, 
ansefalit, anevrism, ak anoksi oswa timè nan sèvo avèk twoub ki vin 
apre epi ki afekte pèfòmans edikasyon elèv la yon fason negatif.

Tèm lan genyen ladan domaj nan tèt ki deyò oswa ki anndan oswa 
domaj sèvo ki vini avèk sèten kondisyon medikal ki lakòz twoub 
ensiyifikan, twoub modere oswa twoub grav nans youn oswa plizyè 
domèn tankou entelijans, langaj, memwa, atansyon, rezònman, 
panse abstrè, jijman, solisyon pwoblèm, kapasite sansoryèl, kapasite 
pèsepsyon ak kapasite mouvman, konpòtman sikolojik, fonksyon fizik, 
konpreyansyon enfòmasyon ak pwononsyasyon. 

Tèm lan pa genyen ladan domaj timoun lan fèt avèk li oswa chòk li pran 
pandan l t ap fèt.

Twoub pou Wè
Yon twoub nan vizyon tankou avèg ki, menm avèk koreksyon, afekte 
pèfòmans edikasyon elèv la yon fason negatif. Tèm lan gen ladan ni pa 
wè byen ni avèg.

Kontni (sa ki nan) IEP a

IEP a dwe genyen ladan enfòmasyon sou pitit ou ak pwogram 
edikasyon ki la pou satisfè bezwen endividyèl pitit ou. Pami 
enfòmasyon sa yo, genyen:

Pèfòmans Elèv la — IEP a dwe endike kijan pitit ou ap travay nan 
lekòl la nan moman an (ki rele nivo aktyèl siksè akademik ak pèfòmans 
fonksyonèl ansanm avèk pèfòmans sosyal/ emosyonèl). Anjeneral, 
enfòmasyon sa yo sòti nan rezilta evalyasyon an tankou egzamen ak 
devwa nan salklas, egzamen endividyèl yo bay elèv la pou deside si 
li elijib pou sèvis yo pandan re-evalyasyon an, ak obsèvasyon paran, 
pwofesè, founisè sèvis asosye ak lòt anplwaye lekòl fè. IEP a sipoze 
bay detay sou sous nivo yo mete nan IEP a kòm nivo pèfòmans elèv la 
nan moman an. Nan pèfòmans timoun lan genyen nan moman an, 
genyen fason andikap timoun lan afekte patisipasyon ak pwogrè li nan 
kourikoulòm edikasyon jeneral.

Objektif Anyèl — Se objektif pitit ou kapab reyalize yon fason 
rezonab nan yon ane akademik. Objektif yo kapab akademik, yo kapab 
abòde bezwen sosyal oswa bezwen pou konpòtman, yo kapab asosye 
avèk bezwen fizik, oswa yo kapab abòde lòt bezwen edikasyon. Yo dwe 
kapab “mezire” objektif yo, ki vle di li dwe posib pou mzire si elèv la te 
reyalize objektif yo. Pou elèv k ap patisipe nan evalyasyon altène, yo 
divize objektif an objektif akoutèm oswa an nivo yo vize.

Sèvis Edikasyon Espesyal ak Sèvis ki Asosye — IEP a 
dwe gen ladan sèvis edikasyon espesyal ak sèvis asosye yo dwe ofri 
pou pitit ou oswa sou non pitit ou. Pou jwenn enfòmasyon detaye sou 
pwogram edikasyon espesyal ak sipò tanpri al gade Seksyon 4 la.

Patisipasyon avèk Timoun ki Pa Gen Andikap — IEP 
a dwe eksplike nan ki limit pitit ou pral patisipe avèk timoun ki pa 
andikape nan klas edikasyon jeneral la ak nan lòt aktivite lekòl la. Si yon 
timoun pa kapab patisipe nan manje midi, deplasman lekòl la, oswa 
nan asanble avèk rès lekòl la, yo dwe note sa nan IEP a.

Patisipasyon nan Egzamen Eta ak nan Egzamen  
Vil la — IEP a dwe endike si pitit ou ap patisipe nan egzamen eta 
ak egzamen vil la epi ki akomodasyon, si genyen, pitit ou ap bezwen 
pandan y ap bay egzamen sa yo. Si pitit ou p ap patisipe nan egzamen 
eta ak egzamen vil la, IEP a dwe fè konnen kijan y ap evalye pwogrè 
pitit ou, tankou patisipasyon li nan pwogram evalyasyon altène eta 
Nouyòk. Tanpri sonje elèv k ap patisipe nan evalyasyon altène pa elijib 
pou resevwa yon diplòm lokal oswa yon diplòm Regents.

Kritè pou chanje klas – Apati Klas 3yèm ane, si pitit ou ap 
patisipe nan egzamen eta oswa egzamen vil la, IEP a dwe di si pitit ou 
ap rete nan menm nòm pou chanje klas ak lòt elèv yo, oswa si pitit ou 
ap genyen kritè chanje klas ki gen chanjman ladan. Si yo rekòmande 
kritè chanje klas ki gen chanjman pou pitit ou, IEP a dwe dekri kritè yo.

Objektif pou Diplòm — Elèv ki gen andikap k ap resevwa 
sèvis edikasyon espesyal elijib pou resevwa yon diplòm Regents oswa 
yon diplòm Lokal. Yo akòde yo pou elèv ki satisfè egzijans edikasyon 
yo avèk siksè pou swa diplòm Regents oswa diplòm Lokal. 

Anplis, yo akòde yon diplòm IEP pou elèv ki reyalize objektif 
edikasyon ki nan IEP a avèk siksè men ki pa satisfè egzijans pou yon 
diplòm Regents oswa yon diplòm lokal. 

Dat ak Lokal — IEP a dwe endike kilè sèvis yo ap kòmanse, 
konbyen fwa y ap ofri yo, ki kote y ap ofri yo (nan salklas la oswa nan 
lokal lòt lekòl), ak konbyen tan y ap dire.

Mezire Pwogrè — IEP a dwe endike kijan y ap mezire pwogrè 
pitit ou ak fason y ap mete ou okouran pwogrè sa a.

Lang Enstwiksyon — Si pitit ou se yon elèv k ap aprann lang 
Angle epi li bezwen Angle kòm Dezyèm Lang English as a Second 
Language (ESL) ak/oswa sèvis nan de lang, y ap fè yon rekòmandasyon 
konsènan lang enstwiksyon li. Y ap espesifye lang sèvis la nan IEP a.

IEP a ap genyen ladan 
enfòmasyon detaye 
sou pitit ou ak sou 
pwogram edikasyon 
yo fè pou satisfè 
bezwen inik pitit ou.

Entegrasyon nan Klas Regilye — Timoun k ap resevwa 
enstwiksyon edikasyon espesyal atanplen nan yon klas espesyal ta dwe 
jwenn opòtinite pou patisipe nan klas edikasyon jeneral ak aktivite 
regilye pou yon pati jounen lekòl la. Yo kapab entegre yon timoun nan 
yon pwogram akademik tankou matematik, konpozisyon angle, syans 
oswa syans sosyal. Yo rele sa entegrasyon akademik nan klas regilye. 
Yo dwe endike aktivite entegrasyon akademik yo nan IEP pitit ou a. 
Timoun ki nan klas espesyal yo ta dwe patisipe tou nan edikasyon fizik 
edikasyon jeneral, mizik ak manje midi. Yo rele sa entegrasyon ki pa 
akademik nan klas regilye.

Sèvis Tranzisyon

Sèvis tranzisyon se yon seri aktivite kowòdone ki ede elèv yo avanse 
soti nan aktivite lekòl rive nan aktivite apre-lekòl, tankou edikasyon 
apre lekòl segondè, fòmasyon pwofesyonèl, travay konpetitif, fòmasyon 
kontini ak fòmasyon adilt, sèvis adilt, fason pou viv endepandan, oswa 
patisipasyon nan kominote a. Yo dwe adapte seri aktivite kowòdone 
yo sou plan endividyèl pitit ou a epi fòk aktivite yo konsidere pwen fò, 
preferans ak enterè pitit ou a. Sèvis tranzisyon yo kapab konsantre sou 
domèn ki anba la yo: 

n Aktivite enstwiksyon y ap bay pitit ou a pou ede l reyalize rezilta 
tranzisyon yo mande (pa egzanp, enstwiksyon kou edikasyon jeneral 
ak espesyal avèk tou, konsèy, etc.);

n Devlopman abilite pou jwenn travay ak lòt abilite adilt bezwen pou 
viv apre lekòl;

n Entegrasyon nan kominote a;
n Devlopman aptitid pou viv chak pou elèv ki bezwen kalite asistans sa a.

Lè pitit ou vin gen laj 15 ane, Sèvis Tranzisyon yo dwe fè pati IEP li. Pitit 
ou a, avèk si ou bay konsantman ou alekri, yon reprezantan ajans ki 
kapab vin responsab pou ofri Sèvis Tranzisyon an oswa pou peye pou 
li, dwe jwenn envitasyon nan reyinyon Ekip IEP pou diskite sou Sèvis 
Tranzisyon an. Men sa y ap konsidere nan reyinyon sa a:
n Kit pitit ou patisipe oswa pa patisipe nan reyinyon Ekip IEP a, Ekip IEP 

a dwe asire yo konsidere preferans ak enterè li; epi 
n Kit ajans yo envite te voye oswa pa voye yon reprezantan, yo dwe 

fè etap pou fè ajans lan patisipe nan planifikasyon nenpòt sèvis 
tranzisyon.



seksyon  4

Kisa pou Atann — Sèvis Edikasyon Espesyal pou 
Timoun ki gen Laj pou al Lekòl

Ekip IEP a rekòmande sèvis nan 
Anviwònman Mwens Limite Least 
Restrictive Environment (LRE) ki 
apwopriye pou bezwen pitit ou.

Sa vle di Ekip IEP a kote ou se youn nan manm yo dwe 
konsidere kijan yo kapab ofri sèvis edikasyon espesyal 
pou pitit ou k ap pèmèt li resevwa edikasyon ansanm 
avèk timoun ki pa gen andikap, nan limit maksimòm  
ki apwopriye.

Ekip IEP ap konsidere dabò si yo ka satisfè bezwen pitit ou a nan yon 
klas edikasyon jeneral avèk sipò, èd, sèvis yo ofri pou pitit ou. 

Si yo wè pitit ou a pa kapab patisipe nan klas edikasyon jeneral, 
menm avèk èd ak sèvis anplis ki apwopriye, sèvis sipò pwofesè 
edikasyon espesyal, sèvis asosye, oswa nan yon klas ansèyman yon 
gwoup pwofesè k ap travay an kolaborasyon/klas ko-ansèyman 
entegre, y ap konsidere lòt anviwònman tankou klas espesyal  
oswa lekòl espesyal. 

Toujou sonje:
n Pitit ou ta dwe jwenn opòtinite pou patisipe nan lòt aktivite 

yo ajoute sou kourikoulòm lan ak aktivite ki pa akademik (pa 
egzanp, edikasyon fizik, rekreyasyon, aktivite apre-lekòl) avèk 
timoun ki pa gen andikap, sof si andikap li genyen an rann 
patisipasyon an pa apwopriye;

n Pitit ou a sipoze resevwa edikasyon nan lekòl li ta dwe ye a si li 
pa t andikape, sof si IEP a mande pou genyen lòt aranjman ki fèt.

Li enpòtan pou 
edike timoun ki gen 
andikap ansanm avèk 
timoun ki pa gen 
andikap nan salklas 
edikasyon jeneral nan 
limit maksimòm ki 
apwopriye.

Ki pwopòsyon elèv/pwofesè ki pi 
adapte pou pitit mwen? 
  — al gade paj 24

Sèvis Asosye

Sèvis Asosye se sèvis ki ede devlope yon abilite, korije yon 
pwoblèm, epi yo genyen ladan lòt sèvis sipò ki obligatwa pou ede 
yon timoun ki gen yon andikap jwenn avantaj nan yon pwogram 
enstwiksyon. Yo kapab chanje sèvis asosye pitit ou a soti prematènèl 
rive nan laj pou li ale lekòl kòm bezwen li yo chanje avèk laj. Sèvis 
asosye yo se kapab sèl sèvis edikasyon espesyal yo bay pitit ou, oswa yo 
kapab bay yo ansanm avèk lòt sèvis edikasyon espesyal, tankou sèvis 
klas espesyal. Men sèvis asosye yo kapab rekòmande:

Konsèy — Sèvis sa yo fèt pou amelyore fonksyònman sosyal ak 
emosyonèl nan domèn konduit apwopriye nan lekòl, disiplin, metriz 
pèsonèl, rezolisyon konfli si pitit ou gen difikilte pou kominike yon 
fason apwopriye avèk adilt oswa kamarad klas li, mete l apa oswa 
fè sèn, konplèks enferyorite, oswa aptitid pou siviv fèb ki bloke 
aprantisaj. Si pitit ou bezwen sèvis yon founisè patikilye (pa egzanp, 
konseye pou konsèy, sikològ lekòl la, oswa travayè sosyal), yo dwe 
souliye sa nan IEP a.

Sèvis Edikasyon pou Tande — Sèvis ki la pou ofri 
enstwiksyon nan pwononsyasyon, lekti, trening pou tande, ak 
devlopman lang pou amelyore devlopman abilite kominikasyon  
pou resevwa enfòmasyon ak pou bay enfòmasyon.

Pwononsyasyon/Terapi Langaj — Sèvis sa yo ede nan fason 
pitit ou konprann son ak lang (ki rele pwosesis tande), avèk aptitid pou 
atikilasyon oswa aptitid pwononse son, konpreyansyon, ak itilizasyon 
sentaks, detay pragmatik, pwodiksyon vwa ak konpetans.

Occupational Therapy — Sa ap ede pitit ou kenbe, amelyore 
oswa repare abilite pou adapte l ak abilite pou l fonksyone, ladan abilite 
pou fè ti mouvman ak abilite pou mouvman oral nan tout aktivite 
edikasyon.

Sèvis Oryantasyon ak Mobilite — Sèvis sa yo la pou 
amelyore konpreyansyon pitit ou nan konsèp espas ak nan konsèp 
anviwònman ak itilizasyon enfòmasyon li resevwa atravè sans li 
yo (sètadi son, tanperati, vibrasyon) pou kreye, kenbe ak reyabilite 
oryantasyon ak fason pou deplase. Yo ofri sèvis sa yo pou elèv ki gen 
twoub pou wè.

Physical Therapy — Itilize aktivite pou kenbe, amelyore oswa 
reyabilite fonksyònman pitit ou tankou devlopman gwo mouvman, 
kapasite pou mache, ekilib, ak koòdinasyon nan divès anviwònman, 
avèk tou men pa sèlman, salklas, jimnazyòm, twalèt, lakou 
rekreyasyon, eskalye, ak tranzisyon ant kou yo.

Sèvis Sante nan Lekòl — Yon enfimyè oswa yon para-
pwofesyonèl lekòl la bay pitit ou a sèvis ki la pou satisfè bezwen 
espesifik sante pitit li, jan doktè li yo fè konnen sa nan dokiman, pou 
asire yon anviwònman edikasyon san danje. 

Edikasyon Jeneral 

Edikasyon Jeneral avèk Sèvis Asosye

Edikasyon Jeneral avèk Sipò Pwofesè Edikasyon Espesyal

Ansèyman yon Gwoup Pwofesè k ap Travay an Kolaborasyon/Ko-ansèyman entegre

Sèvis Kou Espesyal

Ansèyman Lakay Elèv la nan Lajounen

Enstriksyon nan Kay/Lopital

Y ap Edike Pitit ou a nan Anviwònman ki Satisfè Bezwen li yo pi Byen an.

Sèvis Edikasyon pou Pwoblèm Vizyon — Sèvis sa yo 
la pou bay pitit ou a enstwiksyon si li genyen twoub pou l wè. Yo 
itilize ekriti Bray, Kòd Nemeth, ekriti an gwo karaktè, aparèy optik 
ak aparèy ki pa optik pou vizyon fèb, ak lòt abilite ki nesesè pou elèv 
la vin genyen abilite akademik, sosyal, pwofesyonèl, ak abilite pou 
ajisteman lavi, literacy ak akizisyon enfòmasyon ki itilize estrateji 
manyen, wè ak tande.

Nenpòt sèvis asosye yo rekòmande pou pitit ou a ap nan IEP a. IEP a 
ap fè konnen ki kantite fwa pa semèn oswa pa mwa pitit ou ta dwe 
resevwa sèvis la (sa rele “frekans”), ak dire sesyon an (sa rele “dire”), 
kantite elèv maksimòm ki nan gwoup la (si yo kapab ofri pitit ou sèvis 
nan yon gwoup), lang yo dwe ofri sèvis la, ak si y ap ofri sèvis la nan 
salklas pitit ou oswa nan sal apa deyò salklas la (sa rele “lokal”).

Si yo rekòmande pitit ou pou li resevwa youn oswa plis sèvis asosye 
nan IEP li epi Depatman an pa anmezi pou ofri sèvis sa a avèk pwòp 
anplwaye li oswa avèk anplwaye ki nan ajans ki sou kontra avèk 
Depatman an, swa pandan lekòl oswa apre jounen lekòl la, y ap fè yon 
Otorizasyon pou sèvis asosye Related Service Authorization (RSA) 
pou ou. Yon RSA ap pèmèt ou itilize sèvis yon founisè endepandan ki 
gen lisans apwopriye pou sèvis asosye yo rekòmande a (yo) san sa pa 
koute w kòb.

Lekòl leta pitit ou kapab ede ou avèk pwosesis sa a. Si pitit ou nan yon 
lekòl ki pa lekòl leta oswa nan yon lekòl charter school, Biwo lokal 
Komite pou Edikasyon espesyal la ap ede ou avèk pwosesis sa a. 

W ap jwenn yon lis founisè endepandan sou sit wèb Depatman an, 
http://schools.nyc.gov Academics/SpecialEducation/ParentResources 

Sèvis Èd Pwofesè Edikasyon Espesyal Special Education 
Teacher Support Services (SETSS)

Sèvis Èd Pwofesè Edikasyon Espesyal (SETSS) se 
enstwiksyon yon pwofesè edikasyon espesyal planifye espesyalm ak/
oswa bay. Sèvis sa yo ede pitit ou a rete nan salklas edikasyon jeneral 
pandan l ap resevwa sèvis yon pwofesè edikasyon espesyal. Pwofesè 
edikasyon espesyal la kapab travay dirèkteman avèk pitit ou pou 
sipòte patisipasyon li nan yon salklas edikasyon jeneral epi pou ofri 
enstwiksyon dirèk ki la espesyalman pou pitit ou ak/oswa enstwiksyon 
anplis. Sa kapab genyen ladan adaptasyon matyè yo anseye oswa 
itilizasyon diferan metòd enstwiksyon tankou èd vizyèl, fèy tèks ki 
souliye, fè kesyon pi senp (sa rele enstwiksyon “dirèk”). Pwofesè 
edikasyon espesyal la kapab travay tou avèk pwofesè edikasyon jeneral 
pitit ou a pou ajiste anviwònman aprantisaj ak/oswa pou chanje ak 
adapte teknik ak metòd enstwiksyon an pou satisfè bezwen endividyèl 
pitit ou a (sa rele enstwiksyon “endirèk”). 
n Yo kapab bay SETSS nan salklas edikasyon jeneral, oswa nan yon kote 

apa deyò salklas edikasyon jeneral la, oswa nenpòt melanj salklas 
edikasyon jeneral ak yon kote apa;

n Lè yo ofri SETSS an gwoup, gwoup la pa kapab genyen plis pase 
uit elèv;

n Yo kapab bay SETSS tou piti pandan twazèdtan pa semèn rive jiska 
50 % chak jou;

n IEP pitit ou dwe fè konnen kantite peryòd y ap bay pitit ou a sèvis 
la pa semèn, si y ap bay pitit ou a sèvis sa yo dirèkteman oswa 
endirèkteman atravè pwofesè edikasyon jeneral li, ak ki kote y  
ap bay sèvis yo. 

Yo ka chanje sèvis asosye 
pitit ou a pandan pitit ou 
a ap vin pi gran.

Ansèyman yon Gwoup Pwofesè k ap Travay an 
Kolaborasyon/ Ko-ansèyman entegre Collaborative Team 
Teaching/Integrated Co-Teaching (CTT/ICT)

Salklas CTT/ICT genyen ladan elèv ki gen andikap ak elèv ki pa 
gen andikap k ap resevwa edikasyon ansanm, avèk de pwofesè, yon 
pwofesè edikasyon jeneral, yon pwofesè edikasyon espesyal, ki travay 
ansanm an kolaborasyon pandan tout jounen lekòl la. Pwofesè sa yo 
travay ansanm pou adapte ak chanje ansèyman an pou pitit ou a epi 
pou asire tout klas la gen aksè nan kourikolòm edikasyon jeneral la. 

Timoun k ap resevwa CTT/ICT kapab resevwa sèvis asosye tou, teknoloji 
sipò, sèvis para-pwofesyonèl oswa lòt èd ak sèvis ki nesesè anplis.

Pandan yo kapab ofri CTT/ITC sou yon baz atanplen oswa atan-
pasyèl, yo pi rekòmande baz atan-pasyèl la anjeneral nan pwogram 
lekòl depatman kote yo chanje kou yo dapre matyè yo. Si yo ofri li 
atan-pasyèl, yo dwe di sa nan IEP pitit ou a espesyalman, ansanm 
avèk kantite peryòd chak jou l ap resevwa sèvis yo di aklè yo. Yo dwe 
di tou nan ki matyè enstwiksyon (pa egzanp, matematik) pitit ou ap 
resevwa CTT/ICT. 

Kantite elèv ki gen andikap yo pa kapab depase 40 % elèv k ap nan klas 
la oswa yon maksimòm 12 elèv ki gen andikap.

Sèvis Kou Espesyal

Sèvis Kou Espesyal se sèvis yo ofri timoun ki gen andikap nan 
yon salklas endepandan. Yo sèvi timoun ki gen bezwen yo pa kapab 
satisfè nan salklas edikasyon jeneral la, menm avèk sèvis sipò edikasyon 
espesyal, sèvis ki asosye oswa patisipasyon nan yon klas CTT/ICT. Yo 
kapab ofri sèvis kou espesyal atanplen oswa atan-pasyèl.

Nan klas espesyal endepandan yo, yo dwe gwoupe elèv yo dapre 
resanblans bezwen edikasyon yo. Klas yo kapab genyen elèv ki gen 
menm andikap oswa diferan andikap depi elèv yo genyen menm nivo 
karakteristik akademik ak karakteristik aprantisaj, nivo devlopman 
sosyal, nivo devlopman fizik, ak bezwen kontwòl.

Kou espesyal yo ofri diferan kantite estaf selon bezwen akademik pitit 
ou a ak/oswa bezwen kontwòl pitit ou. Sa rele Pwopòsyon Estaf. Klas 
sa yo kapab varye ant sis rive yon maksimòm kenz elèv. Kantite estaf 
pou klas espesyal yo genyen ladan yon pwofesè edikasyon espesyal epi 
li kapab genyen jiska kat para-pwofesyonèl.

Si pitit ou a bezwen anba pi plis sipèzyon adilt tout tan pou li kapab 
aprann, y ap rekòmande yon pwopòsyon elèv-pou-estaf ki pi sere pou 
li. Ekip IEP a ap detèmine pwopòsyon estaf pou pitit ou a epi y ap di sa 
aklè nan IEP li. (Ale nan tablo ki nan paj 24 la.) 

Lekòl Leta Espesyalize pou Elèv ki gen Andikap Grav 
(Lekòl Distri 75)

Distri 75 bay sipò edikatif nan divès kalite anviwònman pou elèv 
ki gen andikap grav. Toujou nan obligasyon pou Anviwònman Mwens 
Limite a Least Restrictive Environment (LRE), elèv yo kapab resevwa 
sèvis Distri 75 nan salklas edikasyon jeneral, nan klas espesyal yo 
ofri nan bilding lekòl kominote yo ak nan klas espesyal nan lekòl 
espesyalize yo, menm jan an tou nan ajans, lopital ak lakay. Ekip IEP ap 
chwazi pwogram apwopriye ak kantite elèv nan klas la pou pitit ou a 
dapre bezwen entelektyèl li, bezwen sosyo-emosyonèl li, ak bezwen 
kontwòl fizik li. 

Yo kapab ofri sèvis Distri 75 pandan tout ane nan yon pwogram 12 
mwa. Sa ap ede pitit ou resevwa enstwiksyon tout tan regilyèman 
pandan mwa ete yo.

Distri 75 bay sèvis ak pwogram onivo vil la nan bilding D75, nan lokal 
ajans ak nan bilding distri lekòl kominote yo. Elèv distri 75 yo kapab 
patisipe nan egzamen ofisyèl epi yo kapab pran tout egzamen vil la 
ak egzamen eta yo oswa yo kapab evalye yo avèk Evalyasyon Altène 
Leta Nouyòk. Distri 75 ofri klas espesyal avèk pwopòsyon 12:1:1, 
8:1:1, 6:1:1, ak 12:1:4 ak lòt pwopòsyon pou elèv ki entegre nan klas 
regilye totalman. 

Si pitit ou a genyen twoub grav pou tande ak pou wè, Distri 75 genyen 
klas endepandan tou avèk ekipman ak sèvis espesyalize ki kapab antre 
nan kourikoulòm lan pandan tout jounen klas la. Elèv pwoblèm pou 
wè yo ak pwoblèm pou tande yo pa bezwen kalite pwogram sere sa a 
ap resevwa sèvis sipò sa yo nan edikasyon jeneral yo, ko-ansèyman, 
oswa anviwònman edikasyon espesyal ki baze nan kominote a. Distri 75 
sipòte tou elèv ki pè rete nan anviwònman yon lekòl (pè lekòl), ak elèv 
ki gen pwoblèm medikal oswa sikyatrik ki bezwen enstwiksyon tanporè 
oswa enstwiksyon alontèm nan yon anviwònman lopital oswa nan yon 
anviwònman ki baze nan kay.

Kote sa apwopriye, Distri 75 ofri enstwiksyon ak sipò nan de lang, 
sèvis ESL, trening pou deplasman, trening pou vin genyen aptitid 
nan aktivite pèsonèl pou viv chak jou, pwogram pwofesyonèl ak 
koòdinasyon sèvis tranzisyon. Y ap bay enstwiksyon pou itilizasyon 
teknoloji pou ede yo kominike jan yo di sa nan IEP pitit ou a. Pou 
devlope relasyon kolaborasyon ant lekòl la ak lakay elèv la, Distri 75 
ofri paran yo konsèy ak trening pou yo kapab ede fanmi yo konprann 
ak bay pitit yo sipò. 

Distri 75 ofri tou sèvis kou espesyal nan pwopòsyon12:1:1 pou elèv 
ki soud oswa ki gen gwo pwoblèm pou tande oswa pou elèv ki avèg 
oswa ki gen twoub vizyon. Pami sèvis yo bay yo, genyen odyoloji, 
teknoloji sipò, entèpretasyon langaj siy, sèvis oryantasyon ak mobilite, 
ak Bray. Elèv yo kapab patisipe nan egzamen ofisyèl oswa nan 
Evalyasyon altène Eta Nouyòk.

Lekòl ki Jwenn Sipò Eta Nouyòk

Lekòl ki jwenn sipò eta yo ofri sèvis edikasyon espesyal sere 
pou timoun ki soud, avèg, oswa ki genyen andikap emosyonèl oswa 
fizik grav, epi IEP di timoun sa yo elijib pou resevwa kalite pwogram sa 
a. Kèk lekòl ki jwenn sipò eta ofri swen nan kay pandan senk jou pou 
timoun ki bezwen sipò 24 èdtan.

Ekip IEP a ap chwazi 
pwogram ki apwopriye 
ak kantite elèv ki dwe nan 
klas la pou pitit ou a.

Pwopòsyon Klas Espesyal:  Ki Pwopòsyon ki Satisfè Bezwen Pitit ou a?

n Pa plis pase douz (12) elèv nan yon klas nan lekòl primè ak nan lekòl entèmedyè/pre-segondè 
oswa kenz (15) elèv nan chak klas nan lekòl segondè;

n Yon pwofesè edikasyon espesyal atanplen.

Sa a se yon plasman pou elèv ki gen bezwen akademik ak/oswa bezwen pou kontwòl konduit epi ki bezwen enstwiksyon 
espesyalize ke yo kapab reyalize pi byen nan yon anviwònman endepandan.

 12:1
  (Lekòl primè ak lekòl  
  entèmedyè/pre-segondè) 

15:1 (Lekòl segondè)

n Pa plis pase douz (12) elèv nan yon klas;
n Yon pwofesè edikasyon espesyal atanplen;
n Yon para-pwofesyonèl atanplen.

Sa a se yon plasman pou elèv ki gen bezwen akademik ak/oswa bezwen kontwòl konduit ki deranje pwosesis 
enstwiksyon an epi ki bezwen lòt sipò adilt ak enstwiksyon espesyalize ke yo kapab reyalize pi byen nan yon 
anviwònman endepandan.

 12:1:1

n Pa plis pase uit (8) elèv nan yon klas;
n Yon pwofesè edikasyon espesyal atanplen;
n Yon para-pwofesyonèl atanplen.

Sa a se yon plasman pou elèv ki gen bezwen ki grav ak kwonik; epi ki bezwen sipèvizyon sere tout tan, anpil atansyon 
pou limenm sèlman, entèvansyon ak kontwòl konduit sere ak lòt sipò adilt.

  8:1:1

n Pa plis pase sis (6) elèv nan yon klas;
n Yon pwofesè edikasyon espesyal atanplen;
n Yon para-pwofesyonèl atanplen.

Klas sa yo sèvi elèv ki gen anpil bezwen nan pifò oswa tout domèn bezwen, tankou devlopman akademik, devlopman 
sosyal ak/oswa devlopman entè-pèsonèl, devlopman fizik, ak kontwòl. Yo klase konduit elèv la kòm belijeran, vyolan 
ak tèt li oswa repliye sou limenm anpil avèk pwoblèm grav pou vin genyen ak jeneralize devlopman lang ak devlòpman 
aptitid sosyal. Elèv sa yo bezwen pwogram endividyèl sere anpil, sipèvizyon adilt tout tan, anjeneral yon pwogram 
kontwòl konduit espesyalize pou patisipe nan tout travay, ak yon pwogram pwononsyasyon/terapi langaj (ki kapab 
genyen ladan teknoloji pou ede elèv la kominike).

  6:1:1

n Pa plis pase douz (12) elèv nan yon klas;
n Yon pwofesè edikasyon espesyal atanplen;
n Yon lòt manm pèsonèl (para-pwofesyonèl) pou chak twa elèv.

Sa a se yon klas pou elèv ki gen divès andikap avèk fonksyònman langaj, akademik ak endepandans limite. Elèv sa yo 
bezwen sitou yon pwogram adaptasyon ak tretman tankou trening nan aptitid pou viv chak jou, devlopman abilite 
kominikasyon, estimilasyon sans, ak entèvansyon terapi.

  12:1:4

Lekòl ki pa Lekòl Leta Depatman Edikasyon Eta Nouyòk 
Apwouve (Lajounen)

Lekòl sa yo ofri pwogram pou timoun yo pa kapab satisfè gwo bezwen 
edikasyon yo nan yon pwogram lekòl leta. Se elèv ki gen andikap 
sèlman ki ale nan lekòl Depatman Edikasyon Eta Nouyòk State 
Education Department (SED) apwouve yo, donk lekòl sa yo pa ofri 
opòtinite pou yo edike timoun andikape yo avèk timoun ki pa andikape. 
Yon lekòl ki pa lekòl leta SED apwouve kapab aksepte pitit ou si sèlman 
lekòl la kapab ofri sèvis yo rekòmande nan IEP li a.

Ekip IEP a dwe konsidere tout chwa ki disponib nan lekòl leta yo 
avan pou yo voye dosye pitit ou ba Ekip Sipò Santral la Central Based 
Support Team (CBST) pou asistans nan idantifikasyon yon anviwònman 
edikasyon apwopriye. Lè yon Ekip IEP voye yon ka bay CBST, li enpòtan 
pou ou konprann yo poko fè yon rekòmandasyon pou yon anviwònman 
espesifik pou pitit, epi se kapab yon anviwònman lekòl leta. Sètadi, lè 
yo voye dosye pitit ou a ba CBST se pa yon rekòmandasyon ki fèt pou 
pitit ou ale nan yon lekòl ki pa lekòl leta. 

Si yo wè se lekòl ki pa lekòl leta ki apwopriye pou pitit ou, epi si yo 
aksepte li nan lekòl la, y ap konplete IEP a.

Lekòl ki pa Lekòl Leta ki Jwenn Apwobasyon Depatman 
Edikasyon Eta Nouyòk (Rezidansyèl)

Lekòl rezidansyèl yo se anviwònman ki ofri pwogram konsantre 
nan salklas la ak yon anviwònman estriktire pou viv nan espas lekòl 
la sou yon baz 24 èdtan pa jou. Pwogram sa a la pou timoun ki gen 

bezwen edikasyon ki tèlman konsantre, sa lakòz yo bezwen atansyon 
24 èdtan pa jou. Lekòl rezidansyèl Depatman Edikasyon Eta Nouyòk 
apwouve gen lokal yo nan Eta Nouyòk ak nan lòt eta ki toupre. Si yo wè 
se yon anviwònman rezidansyèl ki apwopriye, DOE gen obligasyon pou 
konsidere dabò anviwònman rezidansyèl ki nan eta a avan yo konsidere 
yon lekòl ki pa nan eta a.

Enstwiksyon nan Kay ak nan Lopital

Se sèvis edikasyon yo ofri pou timoun andikape ki pa kapab ale lekòl pou 
yon peryòd tan pwolonje. Anjeneral, yo ofri yo sèvis la jiskaske timoun lan 
kapab retounen lekòl oswa, si se enstwiksyon nan lopital, jiskaske timoun 
lan jwenn egzeyat nan lopital la. Yo ta kapab rekòmande sèvis sa yo pou 
yon timoun ki gen pwoblèm medikal oswa pwoblèm emosyonèl grav ki 
anpeche li ale lekòl jiskaske pwoblèm yo rezoud. 

Yo kapab rekòmande yo tou pou yon timoun k ap tann yon lekòl ki pa 
lekòl leta ki gen apwobasyon epi ki poko disponib pou li.

Pitit ou gen dwa pou li jwenn yon minimòm 2 èdtan Enstwiksyon nan 
Kay ak Lopital pa jou pou elèv lekòl segondè ak 1 èdtan pa jou pou tout 
lòt elèv. Se Ekip IEP a k ap detèmine kantite èdtan yo, dire sesyon an, ak 
kantite fwa pa semèn pitit ou ap jwenn enstwiksyon an, epi li dwe baze 
sou bezwen endividyèl pitit ou a.

Lòt Èd ak Sèvis 

Se sèvis ak lòt sipò yo ofri nan ni klas edikasyon jeneral ak lòt 
anviwònman ki gen plis restriksyon. Lòt Èd ak Sèvis yo kapab gen ladan, 
paekzanp, materyèl, aparèy ak adaptasyon sa yo:

Evalyasyon Konduit Fonksyonèl — Yo fè yon evalyasyon 
konduit fonksyonèl pou nenpòt timoun ki gen konduit ki deranje 
aprantisaj li, oswa aprantisaj lòt elèv. Se pwosesis pou wè nan ki 
objektif elèv la gen konduit la epi yo reyalize l nan evalyasyon sitiyasyon 
ki lakòz sèten konduit avèk prekosyon, epi ki konsekans sa pote. Yo mete 
rezilta evalyasyon konduit fonksyonèl yo nan yon plan entèvansyon pou 
konduit ki ofri estrateji entèvansyon pou abòde konduit la. 

Akomodasyon nan Kourikoulòm lan — Akomodasyon 
yo chanje fason yon elèv jwenn enfòmasyon yo ak fason li montre li 
aprann enfòmasyon yo. Adaptasyon yo kapab genyen bann mayetik 
odyo alaplas liv, liv ki enprime an gwo karaktè, dokiman an Bray, 
itilizasyon yon kalkilatris pou matematik oswa itilizasyon yon tretman 
tèks alaplas ekri alamen.

Modifikasyon nan Kourikoulòm lan — Modifikasyon yo 
chanje fason yo ofri kourikoulòm lan ak nivo enstwiksyon an, men 
matyè a limenm pa chanje. Pami egzanp modifikasyon yo, genyen 
rearanje dimansyon oswa konsantrasyon travay la.

Sipò Endividyèl — Pami egzanp sipò yo, genyen poze kesyon 
an ak bay enstwiksyon an yon lòt fason yo, tan anplis pou ale nan lòt 
kou, aranjman espesyal pou plas, akomodasyon nan egzamen tankou 
li kesyon an oswa re-li l awotvwa, tan anplis, etc., èd nan kourikoulòm 
lan tankou dokiman lekti ki souliye, rezime lide prensipal la, èd pou 
òganize, nòt ki ekri davans oswa gid etid. 

Èd ak sèvis anplis kapab genyen tou sèvis divès anplwaye tankou 
founisè sèvis asosye, pwofesè edikasyon espesyal, ak para-pwofesyonèl, 
epi yo kapab melanje yo nan diferan fason pou satisfè bezwen 
endividyèl pitit ou.

Edikasyon Jeneral avèk Sèvis Deklasman 

Si yo retire pitit ou nan edikasyon espesyal, genyen sèvis yo kapab ofri 
li (sètadi, sa ki rele enstwiksyon “dirèk” la), ak pwofesè li (sètadi, sa ki 
rele enstwiksyon “endirèk” la) pou ede pitit ou fè tranzisyon an nan 
edikasyon jeneral. 

Pami sèvis sa yo, kapab genyen sipò edikatif, kou ratrapaj, modifikasyon 
nan enstwiksyon an, oswa pwononsyasyon ak/oswa konsèy endividyèl 
oswa angwoup. Yo kapab retire yon elèv nan edikasyon espesyal sèlman 
apre yon re-evalyasyon. 

Si yo retire pitit ou nan edikasyon espesyal, Ekip IEP a ap fè konnen 
ki sèvis, si genyen, pitit ou ap bezwen pandan premye ane li nan 
salklas edikasyon jeneral atanplen pou yo kapab ede li fè yon 
tranzisyon avèk siksè. 

Akomodasyon pou Transpò Espesyalize

Lè yo fèk rekòmande pitit ou a, Ekip IEP a dwe fè w konnen dokiman 
medikal obligatwa pou nenpòt Akomodasyon pou Transpò 
Espesyalize. Yo fè w konnen enfòmasyon sa yo nan premye reyinyon 
istwa sosyal la. Pami sèvis transpò espesyalize, genyen deplasman nan 
tan limite, para-pwofesyonèl endividyèl, enfimyè, ak akomodasyon ki 
asosye ak pwoblèm medikal.



Y ap ba ou kopi Fòm Demann pou Akomodasyon medikal yo 
pou espesyalis pitit ou ap swiv la ranpli. W ap resevwa tou Fòm 
Otorizasyon pou Divilge Enfòmasyon Medikal dapre HIPPA. 
W ap gen pou ranpli fòm sa a pou remèt li apre bay Ekip IEP a. 

Demann pou Sèvis Transpò Espesyalize

Akomodasyon mande dènye dokiman medikal ki sòti nan klinik yon 
espesyalis epi ki di aklè kijan eta sante pitit ou ye ak pou kisa pitit ou 
bezwen akomodasyon yo. Pa egzanp, si ou mande yon otobis limite 
oswa yon otobis ki genyen è-kondisyone, demann lan dwe genyen 
ladan yon deskripsyon eta sante pitit ou ak yon eksplikasyon sou rezon 

ki fè pitit ou bezwen kalite sèvis sa a. Doktè pitit ou dwe bay dokiman 
sa yo chak ane nan revizyon anyèl pitit ou oswa nan evalyasyon 
obligatwa sou twazan an pou yo kapab apwouve akomodasyon an.

Se yon doktè k ap evalye tout akomodasyon pou deplasman nan tan 
limite, para-pwofesyonèl endividyèl, enfimyè, ak akomodasyon ki 
asosye ak pwoblèm medikal. Dapre revizyon an, doktè a ap fè yon 
rekòmandasyon pou Ekip IEP a avan reyinyon Ekip IEP a fèt. Doktè a 
kapab rekòmande chanjman nan premye rekòmandasyon medikal la. 

Si Ekip IEP a wè pitit ou bezwen sèvis transpò espesyalize, yo dwe 
ajoute tip akomodasyon ki obligatwa a (yo) nan IEP li.

Sèvis Edikasyon Espesyal Anplis

Sèvis Para-pwofesyonèl — Kèk timoun ki gen andikap 
kapab bezwen sèvis sipò yon para-pwofesyonèl pou tout oswa pou 
yon pòsyon jounen lekòl la pou jere bezwen kontwòl yo, epi pou 
pèmèt yo jwenn avantaj enstwiksyon an. Pami lòt bagay, yo kapab 
asiyen yon para-pwofesyonèl:
n pou ede pitit ou avèk konduit li si konduit la danjere pou li 

oswa pou lòt moun;
n pou ede pitit ou pandan l ap tann yo mete l nan yon 

anviwònman pi limite;
n si konduit pitit ou nan otobis la ak nan lekòl la prezante yon 

danje pou li oswa pou lòt moun; 

Yo kapab asiyen para-pwofesyonèl tou kòm entèprèt langaj siy, 
entèprèt oral oswa tradiktè langaj siy, pou oryantasyon ak mobilite, 
sèvis sante oswa twalèt, oswa pou lòt rezon. 

Sipò yon para-pwofesyonèl yo asiyen nan salklas edikasyon jeneral 
kapab nesesè pou pitit ou a pou l ede adapte devwa nan klas la 
ak lòt travay, epi pou ofri sipò ak enstwiksyon an ti gwoup. Menm 
nivo sipò a kapab pa nesesè nan tout sitiyasyon yo pou pitit ou a. 
Pa egzanp, li kapab bezwen sipò nan kou matematik men li pa sipò 
anplis pandan rès jounen an. Lè sipò parapwofesyonèl se yon èd 
ak sèvis yo bay anplis nan salklas edikasyon jeneral, yo dwe di sa 
nan IEP pitit ou a, epi IEP a dwe di ki kantite kou pa jou oswa pa 
semèn sipò a ap nesesè. Pou timoun ki nan nivo lekòl pre-segondè 
oswa nivo lekòl segondè, IEP a dwe di nan ki matyè sipò para-
pwofesyonèl la ap nesesè.

Sèvis ak Aparèy Teknoloji pou Sipò — Teknoloji 
sipò se nenpòt pyès ekipman, pwodui oswa sistèm yo itilize pou 
ogmante, kenbe oswa amelyore kapasite fonksyonèl yon timoun 
ki gen yon andikap (pa egzanp, yon aparèy kominikasyon, inite 
FM, aksè nan òdinatè). Sèvis teknoloji sipò se nenpòt sèvis ki 
dirèkteman ede yon timoun andikape chwazi, vin genyen oswa 
itilize yon aparèy teknoloji sipò. Yo dwe mete nan IEP pitit ou 
nenpòt teknoloji sipò oswa sèvis li bezwen. Si ou panse pitit ou 
bezwen teknoloji sipò, ou kapab fè demann yon evalyasyon pou 
teknoloji sipò.

Edikasyon Fizik Adapte — Edikasyon fizik adapte se yon 
pwogram ki fèt espesyalman pou aktivite devlòpmantal, jwèt, espò 
ak ritm ki apwopriye pou enterè, kapasite ak limit chak timoun 
endividyèlman ki gen dwa pa kapab patisipe san pwoblèm oswa 
avèk siksè nan aktivite yon pwogram edikasyon fizik regilye. Yo 
kapab rekòmande pitit ou pou edikasyon fizik adapte lè andikap li 
yo anpeche kapasite li pou fè aktivite ki nesesè nan yon pwogram 
edikasyon fizik regilye.

Sèvis Douz Mwa Ane Akademik — Si pitit ou bezwen 
edikasyon li kontinye pandan vakans ete a pou li pa fè bak twòp, yo 
kapab ofri li sèvis douz mwa ane akademik lan. 

Trening pou Twalèt — Trening pou itilize twalèt se yon sèvis 
enstwiksyon ki la pou ede prepare pitit ou a pou li kapab sèvi nan 
twalèt la poukont li. Se yon para-pwofesyonèl ki ofri sèvis sa a. Li 
pwograme elèv la, bali enstriksyon ak ede li.

Konsèy ak Trening pou Paran — Si oumenm, paran, 
bezwen èd pou konprann bezwen espesyal pitit ou, Konsèy ak 
Trening pou Paran kapab ba ou enfòmasyon sou devlopman 
pitit ou. Anjeneral, yo ofri Konsèy ak Trening pou Paran kòm pati 
pwogram lan si pitit ou nan klas espesyal avèk pwopòsyon 8:1:1, 
6:1:1 ak 12:1:4. Sèvis sa yo pa sèvis konsèy pou adilt epi yo pa la 
pou satisfè bezwen pèsonèl ak bezwen edikasyon ou.

Trening pou Deplase — Sèvis Trening pou deplase se yon 
enstwiksyon akoutèm ak detaye ki la sitou pou montre elèv lekòl 
segondè ki gen andikap, men ki pa avèg oswa ki pa gen twoub 
vizyon, pou yo degaje yo ant veyikil transpò piblik ak sèvis yo san 
pwoblèm ak endepandans lè y ap fè deplasman ant lakay yo ak yon 
kote espesifik (anjeneral lekòl la oswa espas travay yo).

Sèvis Sipò pou Tranzisyon — Yo kapab ofri sèvis sipò pou 
tranzisyon, tankou konsèy ak/oswa trening, pou yon peryòd tan 
kout pou manm ekip k ap travay avèk pitit ou lè l ap sòti nan klas 
espesyal endepandan pou li antre nan klas edikasyon jeneral oswa 
salklas ki mwens limite.



29

seksyon  5

Apre yo Fin Devlope IEP a: Pwosedi  
pou plasman nan reyinyon Ekip  
IEP a ak Aranjman Sèvis yo

Avan reyinyon Ekip IEP a fini, yo dwe 
pale sou pwogram ki disponib nan 
lekòl leta kote pitit ou a ye ak si pitit  
ou a kapab rete ladan.
Pitit ou ap rete nan lekòl kote li ye a si:

n L ap rete nan pwogram li ye a;
n Yo rekòmande pou li resevwa Sèvis Asosye yo Sèlman;
n Yo rekòmande pou li resevwa sèvis sipò pwofesè edikasyon 

espesyal Special Education Teacher Support Services (SETSS) 
avèk oswa san Sèvis Asosye yo.

Si yo rekòmande pitit ou pou li patisipe nan yon Klas Espesyal oswa 
nan pwogram CTT/ICT epi pwogram sa yo pa disponib nan lekòl kote 
pitit ou ye a, reprezantan distri a dwe diskite sou lekòl ki nan distri 
pitit ou kote pwogram lan disponib la.

Paran genyen yon 
dwa pou vizite 
pwogram lekòl yo 
rekòmande a.

Ki opsyon mwen genyen si mwen pa dakò avèk 
plasman pitit mwen? 
  — al gade paj 34

Kit pitit ou ap rete nan lekòl kote li ye a, kit li prale nan yon nouvo lekòl, 
yo sipoze ba ou enfòmasyon detaye sou klas posib yo avan reyinyon 
Ekip IEP a fini. Si yo rekòmande pitit ou pou yon Klas Espesyal oswa pou 
yon klas CTT/ICT epi lekòl kote li ye a pa pa gen pwogram sa yo, yo dwe 
pale avèk ou sou enfòmasyon konsènan lekòl ki nan distri pitit ou kote 
pwogram lan disponib. Ou kapab fè reprezantan distri a konnen si ou 
pi pito youn nan lekòl sa yo pase yon lòt. Men, pa genyen garanti ki di y 
ap ofri w opsyon sa yo.

Si yo pran yon desizyon konsènan lokal lekòl la nan reyinyon Ekip IEP a, 
w ap resevwa imedyatman yon Lèt Avi Final Rekòmandasyon nan 
lang ou pito a. Lèt sa a ap fè ou konnen non ak adrès lekòl kote pitit ou 
pral resevwa sèvis edikasyon espesyal yo rekòmande pou li nan IEP li a.

Antan paran, ou gen dwa pou vizite pwogram yo rekòmande nan IEP 
pitit ou avan oswa apre ou fin bay konsantman ou, kit adrès pwogram 
lan nan lekòl kote pitit ou ye a oswa kit adrès la nan yon lòt lekòl. Pou 
kapab pran randevou pou yon vizit, ou sipoze kontakte moun yo mete 
non li nan Lèt Avi Final Rekòmandasyon an. 

Si ou pa t prezan nan reyinyon Ekip IEP a, oswa si yo pa t kapab ba 
ou yon plasman nan reyinyon an, w ap resevwa yon Lèt Avi Final 
Rekòmandasyon nan lang ou pito pa lapòs.

Elèv Ki pa t Janm Resevwa Sèvis Edikasyon Espesyal: 
Premye Konsantman 

Si pitit ou pa t janm nan edikasyon espesyal avan, ou dwe bay 
konsantman ou pou sèvis yo rekòmande yo avan yo bay yo. Y ap mande 
ou pou montre konsantman ou anba Lèt Avi Final Rekòmandasyon 
an epi retounen li nan adrès yo bay la. Si ou pa bay konsantman 
ou, pitit ou ap rete nan edikasyon jeneral san li pa resevwa sèvis yo 
rekòmande pou li jwenn yo.

Elèv k Ap Resevwa Sèvis Edikasyon Espesyal 

Nan Lèt Avi Final Rekòmandasyon an, y ap fè ou konnen nenpòt 
chanjman nan sèvis edikasyon espesyal yo rekòmande pou pitit ou 
kòm rezilta ki sòti nan nouvo reyinyon Ekip IEP a. Pou elèv ki deja nan 
edikasyon espesyal, ou pa oblije bay konsantman ou ankò.

Si ou dakò avèk rekòmandasyon an, ou sipoze siyen Lèt Avi Final 
Rekòmandasyon an epi retounen li nan adrès yo mete a. Apresa, y 
ap aranje Sèvis Edikasyon Espesyal pou pitit ou epi y ap voye ba ou yon 
Lèt Otorizasyon pou Patisipe. Avi sa a ap eksplike dat nouvo sèvis 
yo ap kòmanse.

Si ou pa dakò avèk sèvis yo, ou sipoze kontakte DOE pou eseye rezoud 
pwoblèm lan. Si ou pa kapab jwenn yon akò avèk DOE, ou gen dwa pou 
fè demann Medyasyon oswa Odyans san Patipri. Pandan medyasyon 
an, odyans san patipri a oswa nan nenpòt lòt pwosesis apèl, yo pa 
kapab chanje sèvis pitit ou jiskaske Ofisye Odyans san Patipri a pran 
yon desizyon oswa jiskaske nenpòt lòt pwosesis apèl fini. 

Anilasyon Konsantman pou Sèvis Edikasyon Espesyal

Nenpòt kilè apre ou fin bay konsantman ou pou sèvis edikasyon 
espesyal, ou kapab anile konsantman ou pou sèvis edikasyon 
espesyal ki nan IEP pitit ou. Ou dwe fè demand lan alekri. Lè ou anile 
konsantman ou, anilasyon an konsène tout sèvis edikasyon espesyal 
ak sèvis asosye ki nan IEP pitit ou. Sa genyen ladan rekòmandasyon 
pou sèvis transpò espesyalize, teknoloji pou lokomosyon, modifikasyon 
pwogram, akomodasyon pou egzamen, ak bezwen pou yo chanje 
kritè pou pitit ou ale nan lòt klas. Timoun ki te jwenn rekòmandasyon 
pou patisipe nan egzamen altène yo pa elijib ankò pou patisipe 
nan pwogram evalyasyon altène a. Ou pa kapab anile konsantman 
sèvis edikasyon espesyal ak sèvis ki asosye yo pou yon pòsyon 
sèlman. Nan sitiyasyon kote ou pa dakò avèk kèk pòsyon sèlman nan 
rekòmandasyon IEP a, yo kapab fè aranjman pou genyen yon reyinyon 
Ekip IEP pou revize IEP elèv la oswa ou kapab itilize pwosedi jis yo mete 
nan dokiman sa a nan paj 36. 

Ou dwe bay premye 
konsantman ou pou 
sèvis edikasyon espesyal 
la kòmanse.

Nan dis jou almannak ki vini apre yo fin resevwa avi alekri a kote ou fè 
konnen ou anile konsantman ou pou sèvis edikasyon espesyal, lekòl 
la oswa Biwo CSE (pou elèv ki pa pran enstriksyon nan lekòl ak elèv ki 
nan lekòl ki pa lekòl leta, lekòl pawasyal ak lekòl charter school) dwe 
voye ba ou yon Avi Sispansyon Sèvis Edikasyon Espesyal Akòz 
Anilasyon Konsantman Paran. Avi a dwe nan lang ou pi pito. Avi sa 
a montre dènye sèvis edikasyon espesyal IEP a rekòmande yo te konn 
bay pitit ou, ke li p ap resevwa ankò. Avi a ap genyen ladan plasman 
edikasyon jeneral kote pitit ou prale a. L ap eksplike ou y ap konsidere 
pitit ou kòm yon elèv edikasyon jeneral toutan, si li nan nenpòt pwosedi 
disiplin oswa sispansyon, epi l ap fè w konnen yo p ap fè reyinyon Ekip 
IEP pou pitit ou ankò. Avi a ap genyen ladan tou non yon moun pou 
kontakte si ou ta genyen kesyon oswa enkyetid. 

Lè yon paran anile konsantman li pou sèvis edikasyon espesyal, lekòl 
la oswa Biwo CSE pa oblije fè reyinyon Ekip IEP oswa devlope yon IEP 
pou pitit ou. Anplis, lekòl la oswa Biwo CSE pa oblije fè amannman 
nan dosye edikasyon pitit ou pou retire okenn bagay ki montre elèv la 
te konn resevwa edikasyon espesyal ak sèvis asosye yo paske ou anile 
konsantman an.

Tanpri sonje lekòl la oswa Biwo CSE pa kapab itilize pwosedi jis (sètadi, 
medyasyon oswa odyans jis san patipri) pou li kapab jwenn yon vèdik 
pou yo ofri pitit ou sèvis yo san konsantman ou.



Dèle pou Plasman 

DOE genyen obligasyon pou ofri pitit ou a yon plasman jan yo rekòmande sa nan IEP a konsa:
n Pou premye (premye fwa) rekòmandasyon pou edikasyon espesyal, nan 60 jou lekòl ki vini apre dat ou te bay konsantman ou pou 

evalye pitit ou;
n Si pitit ou deja ap resevwa sèvis edikasyon espesyal, 60 jou lekòl ki vini apre dat yo te fè rekòmandasyon pou yon re-evalyasyon.

Si pitit ou bezwen yon anviwònman klas espesyal epi ou pa resevwa 
yon Avi Final Rekòmandasyon nan 60 jou lekòl ki vini apre dat ou te 
bay konsantman an oswa apre dat yo te fè rekòmandasyon an pandan 
ane akademik lan, oswa nan dat 15 out pou plasman pou ane akademik 
k ap vini, w ap resevwa yon Lèt P-1R. Sa bay pitit ou dwa pou li ale nan 
yon lekòl ki pa leta Depatman Edikasyon Eta Nouyòk apwouve, sou kont 
DOE. Y ap voye yon lis lekòl lajounen ki pa leta Depatman Edikasyon Eta 
Nouyòk apwouve ansanm avèk avi elijiblite a. Ou dwe pote Lèt P-1R la 
ak yon kopi dènye IEP pitit ou lè ou prale nan antrevi lekòl la.

Sepandan, si w retade evalyasyon an, pwosesis rekòmandasyon an ak/
or plasman an pandan lontan, yo ka ajiste delè a kanmenm pou adapte 
l ak reta a. 

Depi yon fin aksepte pitit ou nan yon lekòl ki pa leta Depatman 
Edikasyon Eta Nouyòk apwouve, y ap mande oumenm ak lekòl ki 
pa lekòl leta a pou siyen yon Lèt P-2. Siyati ou ap fè konnen ou bay 
konsantman ou pou plasman pitit ou nan lekòl ki pa lekòl leta, epi 
siyati reprezantan lekòl ki pa lekòl leta a ap fè konnen lekòl la dakò pou 
ofri sèvis edikasyon ak sèvis ki asosye jan IPE pitit ou a di li a. Depi yo 
apwouve ou, w ap resevwa yon Lèt Avi Final Rekòmandasyon. Lèt sa 
a ap finalize plasman pitit ou. Si ou genyen kesyon konsènan pwosesis 
sa a oswa si ou bezwen asistans, ou sipoze kontakte reprezantan yo 
mete non li anba Lèt P-1R la.

Aranjman pou Sèvis Èd Pwofesè Edikasyon Espesyal Special 
Education Teacher Support Services (SETSS)

Si yon pwofesè DOE pa disponib pou ofri sèvis sa yo nan lekòl pitit 
ou, y ap bay yon otorizasyon pou SETSS (ki rele yon Otorizasyon 
P-3). Otorizasyon P-3 ap pèmèt ou idantifye yon founisè SETSS 
endepandan ki gen lisans apwopriye san sa pa koute w anyen. Y ap 
ba ou enfòmasyon tou konsènan kimoun pou kontakte nan DOE pou 
jwenn asistans si ou genyen kesyon oswa si ou pa kapab jwenn yon 
founisè SETSS ki disponib. 

Aranjman CTT/ICT 

Si yo rekòmande pitit ou pou li resevwa CTT/ICT epi yo pa ofri ou sèvis 
yo nan 60 jou lekòl ki vini apre dat rekòmandasyon an, epi si pitit ou 
nan yon anviwònman mwen limite nan moman an (sètadi edikasyon 
jeneral, SETSS, sèvis ki asosye sèlman), DOE ap ofri pitit ou de peryòd 
SETSS pa jou (sètadi divès SETSS) nan lekòl pitit ou ye nan moman an 
kòm yon altènativ.

Si pa gen divès SETSS disponib nan lekòl kote pitit ou ye a, y ap bay 
yon Lèt P-3 pou otorize ou idantifye yon founisè SETSS endepandan ki 
genyen lisans apwopriye pou de peryòd pa jou san sa pa koute w kòb. 
Y ap ba ou enfòmasyon tou konsènan moun pou kontakte nan DOE pou 
jwenn asistans si ou genyen kesyon oswa si ou pa kapab jwenn yon 
founisè ki disponib.

Aranjman pou Sèvis Asosye yo

DOE ap asiyen yon manm pèsonèl DOE pou ofri Sèvis Asosye yo. Si pa 
gen estaf DOE disponib, n ap fè aranjman pou sèvis yo avèk anplwaye 
ajans ki sou kontra avèk DOE.

Nan ka kote pa gen ni estaf DOE ni estaf ajans ki sou kontra disponib, 
y ap ba ou yon Otorizasyon pou Sèvis Asosye Related Service 
Authorization (RSA). RSA ap pèmèt ou idantifye yon founisè sèvis 
endepandan ki genyen yon lisans apwopriye san sa pa koute w kòb. Y 
ap ba ou enfòmasyon konsènan founisè endepandan ki disponib yo, 
enstwiksyon sou fason pou itilize RSA a, ak enfòmasyon konsènan 
moun pou kontakte nan DOE pou asistans si ou genyen kesyon oswa 
si ou pa kapab jwenn yon founisè ki disponib.

Aranjman pou Sèvis ESL

Si yo te rekòmande pitit ou pou li resevwa Sèvis Angle kòm dezyèm 
lang English as a Second Language (ESL), DOE ap mete yon pwofesè 
ESL DOE pou ofri pitit ou sèvis sa yo. Si pa genyen yon pwofesè ESL Doe 
disponib, y ap ba ou yon otorizasyon pou Sèvis ESL (“Otorizasyon ESL”). 
Otorizasyon ESL ap pèmèt ou idantifye yon founisè ESL endepandan 
ki gen lisans apwopriye san sa pa koute w kòb. Otorizasyon ESL la ap di 
kantite fwa y ap ofri sèvis yo ak dire sèvis yo. Y ap ba ou enfòmasyon tou 
konsènan moun pou kontakte nan DOE pou jwenn asistans si ou genyen 
kesyon oswa si ou pa kapab jwenn yon founisè ki disponib.

Aranjman pou Sèvis Transpò

Si yo rekòmande pitit ou pou sèvis edikasyon espesyal, li kapab gen 
dwa tou pou sèvis transpò pou ale retou lekòl la.

Si yo rekòmande pitit ou pou sèvis edikasyon espesyal nan lekòl ki 
nan katye ou, petèt li kapab mache ale nan lekòl la. Selon distans 
ki ant lekòl la ak lakay ou, yo kapab rekòmande pitit ou pou sèvis 
transpò otobis jòn edikasyon jeneral (sètadi, arè-pa-arè), oswa pou 
resevwa yon MetroCard vil Nouyòk pou itilize nan sèvis transpò piblik. 
Anjeneral si se elèv andikape lekòl presegondè ak lekòl segondè k ap 
resevwa sèvis edikasyon espesyal, yo atann jeneralman pou yo itilize 
sèvis transpò piblik la.

Se Ekip IEP a deside tout rekòmandasyon pou sèvis transpò espesyalize 
(sètadi, pòt-an-pòt). Anjeneral, timoun ki genyen mobilite limite, 
andikap fizik oswa òtopedik, ak lòt pwoblèm sante bezwen sèvis 
otobis pòt-an-pòt. Si pitit ou bezwen sèvis transpò pòt-an-pòt, y ap di 
sa nan IEP li a. Y ap fè aranjman pou sèvis otobis la san pèdi tan, men 
anjeneral nan senk jou pou pi plis. Biwo Transpò elèv Office of Pupil 
Transportation (OPT) ap voye notifikasyon ba ou pou fè konnen dat 
sèvis otobis la pral kòmanse. Si OPT pa voye enfòmasyon yo ba ou,  
rele liy dirèk la nan 718-392-8855 pou jwenn asistans. 

Si Depatman an pa kapab fè aranjman pou sèvis otobis la nan lekòl yo 
rekòmande a nan yon mannyè apwopriye apati dat konsantman an, yo 
kapab fè lòt aranjman pou sèvis transpò pou pèmèt pitit ou ale lekòl ak 
retounen sòti lekòl. Si sitiyasyon a rive, w ap resevwa yon lèt ak yon fòm 
ranbousman pou trajè a. 

Konfidansyalite Dosye

Nan moman konsantman an pou evalyasyon an, y ap mande ou pou 
siyen yon fòm ki otorize Ekip IEP a jwenn dosye nan ajans deyò oswa rapò 
medikal doktè ki kapab enpòtan nan evalyasyon pitit ou. Byenke ou pa 
genyen obligasyon pou siyen fòm sa a, DOE mande pou w anvizaje bay 
Ekip IEP a pèmisyon pou yo genyen aksè nan dosye ajans deyò oswa doktè 
ki kapab ede manm Ekip IEP konprann bezwen pitit ou pi byen. 

Yo ekri tout evalyasyon yo epi yo mete yo nan yon dosye ofisyèl yo 
konsève nan lekòl leta pitit ou ak nan Biwo CSE. Enfòmasyon ki nan 
dosye pitit ou se enfòmasyon konfidansyèl epi yo p ap divilge yo ba 
okenn ajans deyò oswa ba moun deyò san konsantman ou, sof si yon 
tribinal ta pase lòd pou divilge dosye pitit ou. Se sèlman anplwaye lekòl 
la k ap travay avèk pitit ou a k ap genyen aksè nan dosye sa yo.

Evalyasyon ak rapò pitit 
ou konfidansyèl.

Aksè nan Dosye

Ou ta dwe resevwa yon kopi nenpòt evalyasyon oswa rapò y ap 
konsidere avan yon reyinyon Ekip IEP pou pitit ou. Anplis, ou gen dwa 
pou fè demann kopi nenpòt evalyasyon oswa rapò yo te ekri ak mete 
nan dosye pitit ou. Ou kapab fè yon demann nan lekòl la pou sa. Si pitit 
ou a nan yon lekòl ki pa lekòl leta oswa nan yon lekòl charter school, ou 
dwe fè demann lan ba Prezidan Biwo CSE. Pafwa paran pa dakò avèk 
deklarasyon yo fè nan dosye pitit yo. Si ou nan ka sa a, ou kapab fè yon 
demann, alekri, pou rankontre avèk lekòl la oswa si se yon lekòl ki pa 
leta ak lekòl charter school, Prezidan Biwo CSE a pou diskite sou domèn 
dezakò a (yo).

Kòm rezilta reyinyon sa a, lekòl la oswa Biwo CSE kapab deside retire 
kèk pati nan dosye a. Y ap voye notifikasyon ba ou pou fè w konnen 
nenpòt chanjman nan dosye pitit ou. Si lekòl la oswa Biwo CSE pa 
dakò retire pati ou mande yo pou retire a epi ou pa satisfè jan yo 
abòde enkyetid ou yo, ou kapab ekri lekòl la Prezidan Biwo CSE a 
yon lèt pou di kisa ki nan dosye pitit ou ou pa dakò. Lekòl la oswa 
Biwo CSE genyen obligasyon pou mete lèt sa a nan dosye pitit ou. Ou 
kapab fè apèl tou devan Sipè-entandan an dapre Règleman A-820 
Chanselye a, “Konfidansyalite ak Divilgasyon Dosye Elèv; 
Konsèvasyon Dosye.”

Chwa Paran

Antan paran, ou gen dwa ak responsablite pou asire ke ou konprann 
tout sa ki nan IEP pitit ou a byen avan ou bay konsantman ou pou sèvis 
yo. Kèk fwa ou kapab pa dakò avèk rekòmandasyon lekòl la konsènan 
edikasyon pitit ou, jan yo mete l nan IEP a. Ou gen dwa pou konteste 
desizyon sou elijiblite, evalyasyon, sèvis ak plasman pitit ou. Si ou pa 
dakò avèk desizyon lekòl la, oswa si lekòl la refize pran mezi bagay sa 
yo, ou genyen divès opsyon: 

Mande pou gen Medyasyon — Nan Medyasyon an, oumenm 
ak yon manm Ekip IEP ap chita avèk yon ki pa gen anyen pou wè nan 
afè a pou ede ak ankouraje oumenm ak Depatman an rive jwenn yon 
akò. Ou kapab fè yon demann pou medyasyon nan lekòl pitit ou oswa 
nan Biwo CSE si pitit ou ale nan yon lekòl ki pa lekòl leta.

Demann yon Odyans san Patipri — Antan paran, ou gen 
dwa pou mande sa ki rele yon Odyans san Patipri. Se yon pwosedi legal. 
Nan Odyans san Patipri a, w ap konparèt devan yon Ofisye Odyans san 
Patipri (pa yon anplwaye DOE) epi w ap prezante vèsyon ou nan istwa 
a. Ofisye Odyans lan ap koute oumenm ak reprezantan DOE a, l ap 
pran prèv temwen yo ak dokiman yo, epi l ap pran yon desizyon alekri 
konsènan kijan pou rezoud pwoblèm ou soulve yo. 

Depi ou fè demann pou yon Odyans san Patipri, “pendency,” (pafwa ki 
rele “stay-put”) ap anvigè. Sa vle di pitit ou a ap rete nan plasman li ye 
a pou nenpòt dire pwosedi jis jiskaske pwoblèm lan regle oswa jiskaske 
ou jwenn yon akò avèk DOE. 

Paran yo gen dwa 
pou konteste IEP 
timoun lan.

Ou dwe fè demann Odyans san Patipri a alekri bay Biwo Odyans san 
Patipri nan:

 Office of Impartial Hearings
131 Livingston Street, Sal 201 
Brooklyn, New York 11201 
(718) 935-3280

Demann ou a dwe:
n Fèt alekri bay Biwo Odyans san Patipri;
n Dekri enfòmasyon ki asosye ak enkyetid ou epi pwopoze 

yon solisyon;
n Endike non ak adrès pitit ou; epi
n Endike non lekòl pitit ou ye a. 

W ap jwenn yon fòm lèt yo rekòmande pou fè demann yon Odyans san 
Patipri nan Biwo CSE oswa Biwo Odyans san Patipri. Ou kapab jwenn 
yon fòm tou nan New York State Office for Vocational and Educational 
Services to Individuals with Disabilities.

Pwosesis Rezolisyon Lè Ou Fè Demann yon Odyans san Patipri

Nan 15 jou ki vini apre dat ou fè demann pou yon Odyans san Patipri, DOE 
ap travay avèk ou pou rezoud pwoblèm ou te dekri nan demann Odyans 
san Patipri a nan yon Reyinyon Rezolisyon. Sa a pa menm ak Medyasyon 
men se yon pati ki obligatwa nan pwosesis Odyans san patipri a.

Genyen twa ka kote yo p ap fè yon Reyinyon Rezolisyon:

1. Si oumenm ak Depatman Edikasyon dakò alekri pou anile Reyinyon 
Rezolisyon an, Biwo Odyans san Patipri dwe jwenn notifikasyon sou 
sa, epi y ap pwograme yon Odyans san Patipri nan 14 jou almannak.

2. Si ou anile demann ou te fè a pou yon Odyans san Patipri a, li pa 
nesesè pou yo fè yon Reyinyon Rezolisyon.

3. Si Depatman Edikasyon fè efò ki nan dokiman pou pwograme yon 
Reyinyon Rezolisyon epi ou pa patisipe nan reyinyon an oswa ou pa 
t fè konnen alekri ke ou pa bezwen Reyinyon Rezolisyon an, yo dwe 
enfòme Ofisye Odyans san Patipri a sou sa epi DOE gen dwa pou 
mande pou rejte demann ou an. 

Apre Biwo Odyans lan fin resevwa yon demann pou yon Odyans san 
Patipri, Biwo a kontakte oumenm ak DOE nan telefòn pou pwograme 
odyans lan. W ap resevwa tou yon deskripsyon konplè pwosesis 
Odyans san Patipri a epi w ap resevwa notifikasyon alekri pou dat yo 
pwograme a, lè ak adrès kote y ap fè odyans lan. Si ou vle vini avèk 
yon avoka nan odyans lan, ou dwe voye yon Avi Konparisyon avoka 
a nan Biwo Odyans san Patipri a avan odyans lan. Anplwaye lekòl la 
kapab mande yon Odyans san Patipri tou. Y ap ba ou yon entèprèt, 
si sa nesesè. Apre odyans lan, kote oumenm ak anplwaye Depatman 
Edikasyon ap eksplike pozisyon nou chak ak soumèt prèv pou sipòte 
desizyon ou, Ofisye Odyans lan ap ekri yon desizyon. Y ap voye yon 
kopi desizyon an pou ou pa lapòs.

Desizyon Ofisye Odyans lan baze totalman sou prèv yo admèt nan 
odyans lan. Li sipoze genyen ladan rezon ak baz pou desizyon an. 
Desizyon an fè oumenm ak depatman an konnen dwa pou fè apèl kont 
desizyon an devan Ofisye Revizyon Eta Nouyòk. Si ou pa soumèt yon 
apèl nan 30 jou ki vini apre dat ou te resevwa desizyon an, tout pati yo 
ap genyen obligasyon pou yo respekte desizyon Ofisye Odyans lan.

Apèl devan Ofisye Revizyon Eta a

Yon apèl devan Ofisye Revizyon Eta Nouyòk se yon lòt etap pou 
rezoud dezakò yo. Yon demann pou yon apèl se yon pwosesis legal. 
Pandan li pa nesesè pou gen yon avoka, pwosedi pou soumèt yon 
apèl se pwosedi ki espesifik epi ou dwe swiv yo egzakteman pou 
evite reta oswa anilasyon. W ap jwenn enfòmasyon sa yo nan seksyon 
“Dwa pou Pwosedi Jis” tiliv ki rele “Edikasyon Espesyal nan Eta 
Nouyòk pou Timoun ki gen laj 3-21 ane: Yon Gid pou Paran.” 

Pwosedi Jis

Pwosedi Jis gen pou wè ak pwosedi yo itilize dapre lalwa pou 
asire dwa pitit ou pou jwenn Edikasyon Piblik Apwopriye Gratis 
Free Appropriate Public Education (FAPE) ak dwa ou genyen pou 
patisipe epi pou byen konprann pwosesis sa a. Pwosedi Jis garanti 
bagay sa yo:

Dwa pou Jwenn Enfòmasyon Detaye — Yo dwe 
ba w notifikasyon tout bagay sou dwa ou ak pwosesis pou pran 
desizyon nan edikasyon. Notifikasyon sa a dwe fèt nan lang ak 
mwayen kominikasyon ou pi pito a.

Genyen ka yo idantifye nan Gid pou Paran sa a kote yo mande ou 
pou bay konsantman ou. Lè ou bay konsantman ou sa vle di ou 
gen tout enfòmasyon detaye nan lang ou pi pito a sou desizyon 
ou aksepte a, ou konprann desizyon sa a epi ou dakò avèk 
desizyon an alekri, epi notifikasyon an di, si genyen, ki dosye yo 
ka divilge epi kimoun yo gen dwa bay yo. Konsantman vle di tou 
ou rekonèt ou bay konsantman an paske ou aksepte epi ou kapab 
anile konsantman ou nenpòt kilè. Tanpri konprann anilasyon 
konsantman ou pa anile (defèt) yon desizyon yo te pran apre ou 
te fin bay konsantman ou ak avan ou anile konsantman an.

Dwa pou Patisipe — Ou gen dwa pou patisipe nan 
desizyon y ap pran atravè prezans ou nan reyinyon ak nan lòt 
patisipasyon ki pèmèt yo konsidere pwendvi ou. Ladan genyen 
dwa pou vini avèk lòt moun ki gen konesans oswa ekspètiz 
espesyal konsènan pitit ou nan reyinyon yo. Yo dwe pwogram 
ansanm avèk ou reyinyon pou diskite sou rekòmandasyon sèvis 
pou pitit ou nan lè apwopriye pou tout pati yo. Si ou bezwen yon 
entèprèt, Depatman Edikasyon dwe ba ou youn.

Dwa pou Konteste — Ou gen dwa pou konteste desizyon 
lekòl la pran konsènan pitit ou. Ou kapab fè demann Medyasyon, 
yon Odyans san Patipri oswa ou kapab konteste nenpòt desizyon 
ki afekte edikasyon pitit ou oswa pou rezoud dezakò yo. Si ou 
bezwen yon entèprèt, Depatman Edikasyon dwe ba ou youn.

Dwa pou Fè Apèl — Ou gen dwa pou fè apèl kont 
desizyon yon Ofisye Odyans san Patipri devan yon Ofisye 
Revizyon Eta Nouyòk, oswa pou mande pou yon tribinal 
revize desizyon Ofisye Revizyon Eta a. Ou kapab konteste apèl 
Depatman Edikasyon kòmanse.

Dwa pou Refize Patisipasyon yon Manm Paran 
nan reyinyon Ekip IEP a — Ou gen dwa pou refize 
patisipasyon manm paran nan yon reyinyon Ekip IEP a. Si ou 
refize patisipasyon manm paran an, y ap mande ou pou siyen yon 
deklarasyon ki fè konnen ou te refize. Y ap konsève deklarasyon sa 
a nan dosye pitit ou ki nan Biwo CSE a.

Ou gen dwa tou pou jwenn ak/oswa pou egzamine kopi dosye 
lekòl pitit ou. Ou gen dwa pou resevwa ak konsidere tout rapò ak 
evalyasyon yo avan reyinyon Ekip IEP a. Ou gen dwa pou jwenn 
kopi IEP ak evalyasyon pitit ou nan lang ou pi pito a. 

seksyon  6

Chwa Diplòm Lekòl Segondè ak Planifikasyon  
apre Lekòl Segondè

Gradyasyon nan lekòl segondè 
reprezante yon etap akonplisman 
enpòtan nan devlopman yon  
jèn adilt.
Preparasyon pou gradyasyon nan lekòl segondè mande 
pou elèv ak paran konnen kondisyon yo epi pou yo fè tout 
etap ki nesesè pou sipòte elèv yo nan reyalizasyon objektif 
sa yo. Men opsyon diplòm Eta Nouyòk ofri elèv yo:

n Diplòm Regents Avanse

n Diplòm Regents

n Diplòm Lokal

n Diplòm IEP

Diplòm IEP a

Diplòm IEP a la pou sètifye pitit ou te reyalize objektif IEP li yo. Yo pa 
aksepte diplòm IEP yo pou admisyon nan kolèj oswa pou anwolman 
nan sèvis militè oswa kòm diplòm lekòl segondè ki elijib moun lan 
pou li jwenn kèk djòb. Elèv ki resevwa diplòm IEP gen dwa pou 
rete nan lekòl la jouk nan fen ane akademik lè yo vin genyen laj 21 
ane epi yo kapab toujou kontinye travay pou yon vin gen Diplòm 
Regents Avanse, Diplòm Regents, Diplòm Lokal, Karyè ak Ansèyman 
teknik Careers and Technical Education (CTE), oswa Diplòm GED 
kèlkeswa objektif diplòm yo nan IEP a.

Plan pou Gradyasyon.

Kisa yo mande pou pitit ou a diplome? 
  — al gade paj 39

Kondisyon Debaz pou Resevwa Diplòm

Pou yon elèv vin genyen diplòm Regents ak diplòm Lokal, elèv la dwe 
genyen an total 44 kredi epi li dwe pase egzamen espesifik eta yo. Tout 
elèv dwe genyen kredi yo di la yo nan matyè ki anba la yo:
n 8 kredi nan Angle
n 8 kredi nan Syans Sosyal
n 6 kredi nan Matematik
n 6 kredi nan Syans
n 2 kredi nan Dezyèm Lang 
n 1 kredi nan Mizik
n 1 kredi nan Art
n 5 kredi nan Edikasyon fizik
n 7 kredi kou ki ochwa

Diplòm ki mande pou pran yon egzamen

Tout elèv elijib pou resevwa yon diplòm Regents Avanse, yon diplòm 
Regents, ak yon diplòm lokal. Elèv oblije pran egzamen espesifik pou yo 
kapab elijib pou resevwa diplòm sa yo. 

Tanpri sonje si pitit ou ap patisipe nan evalyasyon altène, li pa elijib 
pou resevwa yon Diplòm lokal oswa yon diplòm Regents. 

Sèvis Tranzisyon ak Opsyon pou Apre Lekòl Segondè

Sèvis tranzisyon se yon seri aktivite kowòdone ki ede elèv yo avanse 
soti nan aktivite lekòl rive nan aktivite apre-lekòl, tankou edikasyon 
apre lekòl segondè, fòmasyon pwofesyonèl, travay konpetitif, fòmasyon 
kontini ak fòmasyon adilt, sèvis adilt, fason pou viv endepandan, oswa 
patisipasyon nan kominote a. Yo dwe adapte seri aktivite kowòdone 
yo sou plan endividyèl pitit ou a epi fòk aktivite yo konsidere pwen fò, 
preferans ak enterè pitit ou a. Objektif la se pou devlope yon pwosesis 
kominikasyon ki konsantre sou pwen fò elèv la, enterè li ak kapasite 
li. Enfòmasyon sa yo reprezante baz planifikasyon pou elèv yo byen 
prepare pou tranzisyon nan lekòl segondè, epi pou yo jwenn anpil  
chwa ki posib lè yo fini lekòl. 

Lè pitit ou vin gen laj 15 ane, Sèvis Tranzisyon dwe fè pati IEP li. Y ap fè 
mizajou nan sèvis yo chak ane apre sa kòm pati reyinyon Ekip IEP pou 
revizyon anyèl la. 

Sèvis tranzisyon yo kapab konsantre sou domèn sa yo:
n Aktivite enstwiksyon y ap bay pitit ou a pou ede l reyalize rezilta 

tranzisyon yo mande a;
n Devlopman abilite pou jwenn travay ak lòt abilite adilt bezwen pou 

viv apre lekòl;
n Entegrasyon nan kominote a;
n Devlopman abilite pou viv chak jou pou elèv ki bezwen kalite 

asistans sa a. 

Sèvis tranzisyon an vize pou satisfè kritè ki anba la yo:
n Yo la pou bay rezilta ki vize yo;
n Yo ede nan fè estaf konsantre sou amelyorasyon siksè akademik ak 

fonksyonèl elèv ki baze sou bezwen endividyèl elèv la;
n Yo konsidere pwen fò, preferans ak enterè elèv la;
n Yo se sèvis entegre ki abòde divès aspè eksperyans lekòl epi yo genyen 

ladan responsablite anpil manm nan kominote lekòl la pataje.

Pitit ou ak, si ou bay konsantman ou alekri, yon reprezantan ajans ki 
kapab vin responsab pou ofri Sèvis Tranzisyon an oswa pou peye pou 
li, dwe jwenn envitasyon nan reyinyon Ekip IEP pou diskite sou Sèvis 
Tranzisyon an. Nan reyinyon sa a pou diskite sou Sèvis Tranzisyon an, 
men sa y ap konsidere:
n Menmsi pitit ou patisipe nan reyinyon Ekip IEP a, menmsi l pa 

patisipe, Ekip IEP a dwe asire yo konsidere preferans ak enterè pitit 
ou a; epi 

n Menmsi yon ajans yo te envite te voye yon reprezantan, menmsi 
li pa t voye youn, yo dwe fè etap pou fè ajans lan patisipe nan 
planifikasyon nenpòt s tranzisyon.

 

Ou dwe resevwa avi alekri avan pitit ou gradye nan lekòl segondè avèk yon diplòm Regents oswa yon diplòm lokal pou fè ou konnen 
pitit ou pa elijib ankò pou resevwa yon Edikasyon Apwopriye nan Lekòl Leta Free Appropriate Public Education (FAPE) apre li fin gradye. 
Règleman sa a pa aplike pou elèv andikape ki kite lekòl segondè avèk yon diplòm IEP.

Kondisyon Gradyasyon pou Elèv ki Gen Andikap
Pou elèv ki ten antre nan klas 9yèm ane nan mwa Septanm 2001-Septanm 2006, tanpri pale sou kondisyon gradyasyon yo avèk estaf ki nan lekòl 
pitit ou a. Pou jwenn lòt enfòmasyon konsènan kondisyon gradyasyon yo, tanpri ale sou sit wèb nou nan www.http://schools.nyc.gov. 

Elèv ki Antre nan Klas 9yèm Ane nan mwa Septanm 2007, 2008 oswa 2009

  Diplòm  Diplòm  Diplòm 
  lokal Regents  Regents Avanse

  NÒT NÒT  NÒT†

Angle jeneral 55 oswa plis nan egzamen Regents 65 oswa plis  65 oswa plis
  oswa Pasaj Egzamen konpetans
  Konsèy Administrasyon an Regents
  Competency Exam (RCT) nan Lekti
  ak RCT nan Ekriti.

Matematik Pasaj RCT nan Matematik oswa   2 Egzamen  3 Egzamen

Aljèb 1 Entegre 55 oswa plis oswa 55 oswa plis 65 oswa plis oswa   65 oswa plis† oswa
  nan nenpòt nan espesyalite 
  matematik ki anba a

 Matematik A 55 oswa plis oswa  65 oswa plis oswa 65 oswa plis† oswa  65 oswa plis† ak

 Matematik B 55 oswa plis oswa  65 oswa plis oswa 65 oswa plis† ak 

 Jeometri 55 oswa plis oswa  65 oswa plis oswa   65 oswa plis† oswa

Aljèb II/ 55 oswa plis 65 oswa plis 65 oswa plis†  65 oswa plis†

Trigonometri 

Istwa ak 55 oswa plis nan egzamen Regents 65 oswa plis  65 oswa plis
Jeyografi jeneral oswa Pasaj RTC nan Istwa ak
  Jeyografi jeneral

Lajan Istwa 55 oswa plis nan egzamen Regents 65 oswa plis  65 oswa plis
ak Gouvènman oswa Pasaj RTC nan Istwa
  ak Gouvènman  

Syans 55 oswa plis nan egzamen Regents 65 oswa plis  65 oswa plis
  oswa Pasaj RTC nan Syans (nenpòt syans)  (syans lavi)
  (nenpòt syans)

Syans    65 oswa plis
     (syans fizik)

Lang ki pa    65 oswa plis*
lang Angle

*  Elèv ki nan yon sekans 10 kredi yo apwouve nan Art oswa nan CTE genyen obligasyon pou akimile 2 kredi sèlman nan yon dezyèm lang epi yo pa genyen 
obligasyon pou yo fè egzamen Regents nan yon lang ki pa lang Angle pou yo kapab resevwa yon diplòm Regents avanse. Men, yo dwe toujou satisfè 
kondisyon pou kantite total inite kredi a (44).

†   Diplòm Regents Avanse:
2 Egzamen: Matematik A epi swa Matematik B oswa Aljèb II/Trigonometri
3 Egzamen: Swa Aljèb Entegre I oswa Matematik A ak Jeyometri ak Aljèb II/Trigonometri 

KONDISYON POU 
EGZAMEN REGENTS



Biwo pou Sèvis Pwofesyonèl ak Edikatif pou Moun ki Gen Andikap Office of Vocational and Educational 
Services for Individuals with Disabilities (VESID)

VESID ofri opòtinite chak ane pou moun ki gen andikap pou yon vin endepandan atravè travay. VESID se yon biwo Depatman Edikasyon Eta 
Nouyòk ki ofri preparasyon pou jwenn djòb ak sèvis preparasyon, pou moun ki elijib. VESID ede moun ki gen andikap ki gen pwoblèm pou rete 
nan djòb yo.

Yon rekòmandasyon pou VESID, dezan avan elèv la sòti lekòl, anpeche yon sispansyon nan sèvis yo epi l ap ede tranzisyon elèv la nan laj adilt. 
Gen biwo VESID nan chak nan senk borough yo. 
 

Biwo Distri Borough  Nimewo Telefòn  Adrès
Bronx 718-931-3500 1215 Zerega Avenue 
  Bronx, NY 10462

Brooklyn 718-722-6700 New York State Office Building 
  55 Hanson Place, Second Floor 
  Brooklyn, NY 11217

Manhattan  212-630-2300 116 West 32nd Street, 6th Floor 
  New York, NY 10001

Biwo Sikisal Harlem k ap Sèvi zòn 212-961-4420 Adam Clayton Powell, Jr. State Office Building 
110th St. pou rive 155th St.  163 W. 125th Street, 7th Floor, Room 713
  New York, NY 10027

Queens 347-510-3100 1 LeFrak City Plaza 
  59-17 Junction Boulevard, 20th Floor  
  Corona, NY 11368

Biwo Sikisal Staten Island 718-816-4800 2071 Clove Road, Suites 204 and 205 
  Staten Island, NY 10304

Pou plis enfòmasyon ale sou sit wèb VESID nan:   www.vesid.nysed.gov  
www.fcny.org/train/trainhtml/geninfo.htm

Sou Kisa yo ta Dwe Pale nan Dènye Reyinyon Tranzisyon an 
Avan Elèv la Gradye?
Nan dènye reyinyon Ekip IEP a avan elèv la gradye, yo ta dwe pale sou, 
pami lòt bagay:
n Plan pou lekòl/ fòmasyon, aranjman sou kote yo pral viv, vwayaj 

ak finans;
n Dokiman administratif ak dokiman ki nesesè pou plan apre lekòl 

segondè;
n Si elèv la ak/oswa paran/gadyen genyen tout dokiman administratif 

yo ak dokiman yo;
n Si elèv la ak/oswa paran/gadyen genyen non, adrès, nimewo 

telefòn ak non kontak plizyè ajans. 

Anplis, lekòl yo genyen obligasyon pou bay elèv la yon Rezime Sòti 
Elèv Student Exit Summary pou:
n Tout elèv tout elèv ki gen andikap ki nan lekòl leta ak lekòl ki pa lekòl 

leta; ak
n Elèv ki gen andikap ki p ap resevwa sèvis edikasyon espesyal ankò 

nan ane a paske elèv sa yo pral pran yon diplòm Regents, yon diplòm 
lokal oswa yon diplòm IEP; oswa

n Li pral genyen laj 21 ane.

Rezime a sipoze bay yon bon deskripsyon pwen fò pitit ou, kapasite 
li, aptitid li, nivo fonksyonèl ak nivo akademik li, bezwen li, limit li, 
akomodasyon ak rekòmandasyon ki nesesè k ap sipòte objektif li apre 
li fin kite Depatman Edikasyon vil Nouyòk. Rezime a ap ede pitit ou 
vin elijib pou akomodasyon ak sipò rezonab nan edikasyon apre lekòl 
segondè, espas travay la ak kominote a.



Lòt Enfòm
asyon Enp

òtan

Glosè Tèm

Akomodasyon (Accommodations): Zouti ak pwosedi ki ofri menm 
aksè nan enstwiksyon ak evalyasyon pou elèv ki gen andikap. 
Akomodasyon yo fèt pou “bay menm chans” pou elèv ki gen andikap  
yo epi jeneralman, yo gwoupe an kategori sa yo:
n Prezantasyon (pa egzanp, repete enstwiksyon, li awotvwa, itilize 

gwo wonn sou fèy repons yo, etc);
n Repons (pa egzanp, make repons yo nan liv, itilize èd pou referans, 

pwente, itilizasyon konpitè, etc); 
n Dire/orè (pa egzanp tan pi long, poz souvan, etc);
n Anviwònman (pa egzanp kabin etid, ekleraj espesyal, sal 

separe, etc).

Edikasyon Fizik Adapte (Adapted Physical Education - APE): 
Pwogram edikasyon fizik adapte pou timoun ki gen andikap ki pa 
kapab patisipe san pwoblèm oswa avèk siksè nan pwogram edikasyon 
fizik regilye.

Paran Adoptif (Adoptive Parents): Adilt yo bay responsablite pou yon 
timoun dapre pwosedi adopsyon legal ki sede oswa anile dwa paran 
byolojik yo.

Plasman Altène (Alternate Placement): Yon plasman pwovizwa pou 
elèv yo rekòmande pou klas bileng, men ki pa jwenn pwofesè oswa 
klas bileng ki disponib. Yo kapab mete yon para-pwofesyonèl bileng 
pou travay avèk elèv la nan klas la avèk yon pwofesè monoleng ki te 
resevwa fòmasyon nan apwòch ak metodoloji Angle kòm dezyèm lang.

Sèvis Altènatif (Alternative Services) (ki rele tou sèvis entèvansyon/
prevansyon): Sèvis yo ofri pou elèv edikasyon jeneral ki genyen difikilte 
nan lekòl. Sèvis sa yo se yon altènativ pou edikasyon espesyal pou elèv 
yo pa klase kòm elèv andikape oswa avan yon rekòmandasyon pou yon 
evalyasyon edikasyon espesyal. Altènativ pou edikasyon espesyal kapab 
genyen ladan pwogram ratrapaj nan lekti ak nan matematik, sèvis 
konsèy, epi terapi pwononsyasyon ak langaj yo ofri nan lekòl la avan 
rekòmandasyon pou yon evalyasyon pou edikasyon espesyal.

Objektif Anyèl (Annual Goals): Objektif yo ekri nan IEP a ki dekri sa yo 
atann pou timoun lan reyalize nan matyè ki asosye ak andikap la nan 
yon peryòd yon ane. 

Evalyasyon Anyèl (Annual Review): Yon evalyasyon sèvis ak pwogrè 
edikasyon espesyal elèv ki gen andikap pwofesè elèv la fè omwen 
yon fwa chak ane nan yon reyinyon Ekip IEP. Nan moman sa a, yo gen 
dwa rekòmande oswa pa rekòmande chanjman nan sèvis edikasyon 
espesyal la.

Atikilasyon (Articulation): Yon pwosesis ki kòmanse chak sezon 
prentan pou wè mouvman yon elèv soti lekòl primè rive lekòl 
presegondè oswa soti lekòl presegondè rive lekòl segondè nan menm 
pwogram lan.

Evalyasyon (Assessment): Pwosesis pou rasanble enfòmasyon sou 
pwen fò ak pwen fèb yon elèv pou amelyore pwogram edikasyon li. 
Enfòmasyon yo rasanble nan egzamen, obsèvasyon ak antrevi ap ede 
ekip la wè nivo fonksyònman ak bezwen edikasyon elèv la.

Otorizasyon pou Evalyasyon (Assessment Authorization): Yon lèt yo 
voye bay paran pou fè yo konnen dwa yo genyen pou yo fè yon founisè 
endepandan ki pa afilye avèk Depatman Edikasyon evalye pitit yo. se 
Depatman Edikasyon ki peye pou fè evalyasyon sa a.

Aparèy ak Sèvis Teknoloji pou Sipò (Assistive Technology Devices 
and Services): Teknoloji sipò se nenpòt pyès ekipman, pwodui oswa 
sistèm yo itilize pou ogmante, antreteni oswa amelyore kapasite 
fonksyonèl yon timoun ki gen yon andikap (pa egzanp, yon aparèy 
kominikasyon, inite FM, aksè nan òdinatè). Sèvis teknoloji sipò se 
nenpòt sèvis ki ede dirèkteman yon timoun andikape chwazi, vin 
genyen oswa itilize yon aparèy teknoloji sipò. Yo dwe fè konnen nan 
IEP pitit ou nenpòt teknoloji sipò oswa sèvis li bezwen. Si ou panse pitit 
ou bezwen teknoloji sipò, ou kapab fè demann yon evalyasyon pou 
teknoloji sipò.

Evalyasyon Tande (Audiological Evaluation): Evalyasyon odisyon 
espesyalize yo fè pou wè si yon elèv genyen oswa pa genyen yon 
pwoblèm grav pou tande.

Lèt Otorizasyon pou Patisipe (Authorization to Attend Letter): Avi yo 
voye bay paran apre paran yo fin bay konsantman pou sèvis edikasyon 
espesyal. Lèt la fè konnen dat elèv la ap kòmanse resevwa sèvis 
edikasyon espesyal yo rekòmande pou li a.

Plan Entèvansyon pou Konduit (Behavior Intervention Plan - BIP): 
Yon plan pou abòde pwoblèm konduit. Plan sa a genyen ladan, jan 
sa apwopriye, entèvansyon pou konduit pozitif, estrateji ak sipò, 
modifikasyon pwogram, epi èd anplis ak sèvis ki kapab nesesè pou 
abòde pwoblèm konduit.

Evalyasyon Bileng nan de lang (Bilingual Evaluation): Se yon 
evalyasyon ann angle ak yon lang timoun lan pito pwofesyonèl ki 
konprann de lang yo fè. Se oswa yon evalyatè bileng Depatman 
Edikasyon ki kapab fè evalyasyon an, oswa yon evalyatè k ap travay nan 
yon ajans ki gen kontra avèk Depatman Edikasyon, oswa yon evalyatè 
endepandan ki pa afilye nan Depatman Edikasyon oswa yon evalyatè ki 
konprann yon lang ansanm avèk yon entèprèt.

Enstwiksyon Bileng nan de lang (Bilingual Instruction): Enstwiksyon 
nan de lang (Angle ak yon lang ki pa Angle timoun lan pale) yo ofri 
pou elèv k ap aprann lang Angle ki swa pa pale Angle epi ki kòmanse 
vin gen konpetans nan lang Angle, oswa ki kòmanse fonksyone nan 
yon nivo avanse nan lang Angle men ki pa nan nivo elèv ki pale Angle 
natifnatal la.

Chèche timoun (Child Find): Aktivite ki la tout tan distri lekòl eta ak 
distri lekòl lokal yo òganize pou chèche, idantifye ak evalye tout timoun 
k ap viv nan vil la yo sispèk ki genyen andikap pou yo kapab mete yon 
Edikasyon Piblik Apwopriye Gratis Free Appropriate Public Education 
(FAPE) disponib pou tout timoun kalifye, pami yo timoun ki nan lekòl 
leta, lekòl prive ak lekòl pawasyal. 

Kantite Elèv ki nan Klas (Class Size): Kantite maksimòm elèv yo pèmèt 
nan sèvis ak/oswa klas yo rekòmande a. Yo mete sa nan IEP a.

Klasman (Classification): Yo jwenn tèm sa a nan lwa Eta Nouyòk epi 
li gen pou wè ak tip andikap yo. 

Obsèvasyon Salklas (Classroom Observation): Pwosesis obsèvasyon 
yon elèv pandan jounen lekòl la nan salklas la ak nan lòt anviwònman 
lekòl la pou wè kijan aprantisaj la ap fèt ak ki konduit elèv la. 

Klinisyen (Clinician): Yon lòt tèm yo itilize pou yon pwofesyonèl 
evalyasyon Depatman Edikasyon, tankou sikològ lekòl oswa travayè 
sosyal lekòl.

Règleman Komisyon (Commissioner’s Regulations): Gid Depatman 
Edikasyon eta a ki baze sou lwa edikasyon federal ak edikasyon eta ki 
di etap espesifik, pami lòt bagay, distri lekòl yo dwe suiv nan pwosesis 
rekòmandasyon pou edikasyon espesyal, evalyasyon ak plasman.

Biwo Komite pou Edikasyon Espesyal (Committee on Special 
Education - CSE): Sou plan istorik, “Biwo CSE” te gen pou wè ak Biwo 
Komite pou Edikasyon espesyal, ekip k ap travay nan Biwo sa a, ak Ekip 
IEP yo. Kounye a, “Biwo Komite pou Edikasyon Espesyal” ak “Ekip IEP” 
yo prezante apa. Ekip IEP yo travay nan ni lekòl, ni Biwo Komite pou 
Edikasyon Espesyal, epi yo kapab fòme avèk yon Komite konplè oswa 
yon sou-komite. Ekip IEP ki nan Biwo Komite pou Edikasyon Espesyal yo 
genyen yon prezidan alatèt yo epi yo responsab divès gwoup elèv.

Ekip sa yo responsab pou tout elèv ki genyen laj 5 ane jiska 21 ane ki 
nan yon lekòl nan limit jeyografik distri yo ki se yon:
n Lekòl prive
n Lekòl pawasyal
n Lekòl charter school
n Lekòl ki pa lekòl leta men ki gen apwobasyon eta a

Ekip IEP ki nan yon Biwo Komite pou Edikasyon Espesyal yo responsab 
tou pou elèv k ap viv nan limit jeyografik distri yo ki jwenn sèvis Biwo 
Komite pou Edikasyon Espesyal epi ki se:
n Elèv ki nan lekòl ki pa lekòl leta ki deyò vil Nouyòk ak deyò eta 

Nouyòk;
n Elèv k ap resevwa enstwiksyon lakay yo oswa nan lopital kòm 

plasman yo mete nan IEP yo (Tanpri sonje sa pa genyen ladan elèv 
ki nan enstwiksyon pwovizwa lakay yo kòm elèv sa yo gen pou 
retounen nan lekòl yo te avan an);

n Elèv k ap resevwa edikasyon lakay yo; epi 
n Elèv ki pa resevwa edikasyon nan lekòl.

Konfidansyalite (Confidentiality): Obligasyon Depatman 
Edikasyon genyen pou konsève dosye edikasyon espesyal elèv la 
nan yon fason pou se sèlman anplwaye apwopriye ki genyen aksè 
nan IEP ak dosye elèv la. 

Konsantman (Consent): Konsantman an mande plis pase siyati yon 
paran, paran an dwe “gen enfòmasyon” pou konnen byen poukisa l ap 
siyen an. Men etap yo fè pou yo kapab jwenn konsantman yon paran ki 
gen enfòmasyon:
n Ou dwe jwenn tout enfòmasyon ki enpòtan pou aktivite yo mande 

w konsantman w la nan lang ou pale a oswa nan lòt mwayen 
kominikasyon ou pito. Epi, yo dwe fè w konnen ki dosye pitit ou y 
ap ouvri ak ba kimoun y ap ouvri dosye yo. Nan sans sa a, yo dwe 
ba ou enfòmasyon sou ki egzamen yo pral fè, si genyen, ak ki kote 
egzamen an pral fèt;

n Ou dwe konprann aktivite yo mande w pou bay konsantman ou, epi 
ou dwe dakò avèk aktivite a alekri; epi

n Yo dwe fè ou konnen se si w vle pou bay konsantman ou epi ou 
kapab anile konsantman an nenpòt lè. Men, si ou anile konsantman 
an, ou dwe rekonèt anilasyon an pa valab pou sa kit e fèt deja, 
sa vle di li pa konteste yon desizyon yo te pran apre ou te fin bay 
konsantman epi avan ou te anile konsantman an.

Continuum: Divès kalite sèvis edikasyon nan Depatman Edikasyon 
pou ede edike timoun ki gen andikap nan yon anviwònman ki 
mwens limite. 

Dosye Biwo CSE oswa Klasè Biwo CSE (CSE Office Record or CSE 
Office File): Tout dokiman rekòmandasyon, evalyasyon, ak plasman 
elèv la avèk tou avi pwosedi jis, IEP ak rapò lekòl.

Soud-Avèg (Deaf-Blindness): Yon elèv ki gen twoub pou tande ak 
twoub pou wè, melanj ki lakòz elèv la genyen bezwen kominikasyon 
grav ak lòt bezwen devlòpmantal ak edikasyon ki pa kapab adapte nan 
pwogram edikasyon espesyal pou elèv ki soud sèlman oswa pou elèv ki 
avèg sèlman.

Soud (Deafness): Yon elèv ki gen twoub pou tande ki tèlman grav sa fè 
elèv la gen pwoblèm nan tretman enfòmasyon lengwistik nan odisyon, 
avèk oswa san anplifikasyon, ki afekte pèfòmans edikasyon elèv la yon 
fason negatif. 

Deklasman (Declassification): Yon desizyon Ekip IEP ki fè konnen yon 
elèv pa bezwen sèvis edikasyon espesyal ankò.

Sèvis Sipò Deklasman (Declassification Support Services): Sèvis 
pou sipòte yon elèv yo retire nan edikasyon espesyal pou fè tranzisyon 
retounen nan klas edikasyon jeneral san sèvis edikasyon espesyal. 
Yo kapab ofri sèvis ki nan deklasman an pandan apeprè yon ane ki 
vini apre dat deklasman an epi sèvis yo kapab genyen ladan sipò ak 
modifikasyon, sèvis pwononsyasyon ak langaj, sèvis konsèy, etc.

Plasman yo voye pi lwen (Deferred Placement): Pandan reyinyon 
Ekip IEP a, diskisyon an ap genyen ladan yon desizyon pou konnen 
si sèvis edikasyon espesyal yo rekòmande yo ta dwe oswa pa ta dwe 
kòmanse imedyatman. Li kapab pa nan pi bon enterè yon elèv pou 
mete sèvis edikasyon espesyal yo rekòmande yo ann aplikasyon 
imedyatman. Yo rele sa yon plasman “yo voye pi lwen,” epi sa mande 
pou paran an bay konsantman li.

Pwosedi Jis (Due Process): Dispozisyon nan lalwa ki garanti ak 
pwoteje dwa paran yo, dwa elèv yo ak dwa Depatman an nan pwosesis 
rekòmandasyon an, evalyasyon an ak plasman an.

Plent nan Pwosedi jis (Due Process Complaint): Yo rele plent sa a 
tou yon Demann pou yon Odyans san Patipri. Se yon plent yon paran 
oswa yon distri lekòl fè alekri. Plent lan konsène nenpòt afè ki asosye ak 
idantifikasyon, evalyasyon, plasman edikasyon oswa dispozisyon yon 
edikasyon ki gratis, apwopriye ak piblik pou yon elèv ki gen andikap.  
Sa kapab fè vin genyen yon Odyans san patipri.

Odyans nan Pwosedi Jis/Odyans san Patipri (Due Process Hearing): 
Yon pwosedi legal devan yon Ofisye Odyans san Patipri ki pa yon 
anplwaye Depatman Edikasyon vil Nouyòk. Ni paran ni distri lekòl la ap 
prezante agiman ak prèv yo.

Twoub Emosyonèl (Emotional Disturbance): Yon elèv ki montre youn 
oswa divès karakteristik sa yo sou yon peryòd tan long ak nan yon degre 
avanse ki afekte pèfòmans edikasyon elèv la yon fason negatif:
n Yon enkapasite pou aprann yo pa kapab eksplike dapre faktè 

entèlektyèl, sans ak medikal;
n Yon enkapasite pou devlope oswa antreteni relasyon entè-pèsonèl 

avèk kamarad klas ak pwofesè yo;

n Tip konpòtman oswa santiman ki pa apwopriye nan sikonstans 
nòmal;

n Movèzimè an pèmanans ki montre li pa kontan oswa li deprime; 
oswa

n Yon tandans pou devlope sentòm fizik oswa laperèz ki asosye avèk 
pwoblèm pèsonèl oswa pwoblèm nan lekòl la.

Tèm “twoub emosyonèl” genyen ladan eskizofreni schizophrenia. Li pa 
aplike pou elèv ki pa byen ajiste sou plan sosyal, sof si yo wè elèv la 
genyen yon twoub emosyonèl.

Elèv k ap Aprann Lang Angle (English Language Learner - ELL)  
(ki te rele avan konpetans limite nan lang Angle): ÉYon elèv ki pale yon 
lang ki pa lang Angle lakay li epi ki fè nòt ki pi ba nivo konpetans eta a 
mete pou lang angle, lè elèv la antre nan sistèm lekòl leta Depatman 
vil Nouyòk.

Angle kòm Dezyèm Lang (English as a Second Language - ESL): Yon 
apwòch ak yon metodoloji ansèyman pwofesè fòme ki pale lang angle 
itilize pou ELL k ap aprann konpetans nan lang angle.

Dènye Avi pou Rekòmandasyon (Final Notice of Recommendation): 
Yon lèt plasman pou voye ba paran pou fè yo konnen sèvis edikasyon 
espesyal yo rekòmande a ak kote y ap ofri sèvis yo. Yo mande paran yo 
pou yo konsanti oswa pou yo di yo okouran plasman an.

Edikasyon Leta Apwopriye Gratis (Free Appropriate Public 
Education - FAPE): Sèvis edikasyon espesyal ak sèvis asosye yo ofri avèk 
lajan leta, anba sipèvizyon ak direksyon leta, epi san paran pa peye.

Evalyasyon Konduit Fonksyonèl (Functional Behavioral  
Assessment - FBA): Yon pwosesis solisyon pou abòde pwoblèm 
konduit elèv. FBA depann sou divès teknik ak estrateji pou idantifye 
rezon yon konduit espesifik epi pou ede Ekip IEP yo chwazi entèvansyon 
ki abòde pwoblèm konduit la dirèkteman.

Kourikoulòm Edikasyon Jeneral (General Education Curriculum): 
Ansanm konesans ak divès kalite aptitid yo atann pou tout elèv metrize, 
ladan, elèv ki gen andikap.

Twoub pou Tande (Hearing Impairment): Yon twoub pou tande, kit li 
pèmanan oswa enstab, ki afekte pèfòmans edikasyon elèv la yon fason 
negatif men ki pa antre anba definisyon Soud. 

Sèvis Sante (Health Services): Tip sèvis asosye yo ofri pou elèv yo 
idantifye kòm elèv ki genyen bezwen medikal ak/oswa bezwen swen 
sante ki mande asistans yon enfimyè oswa yon para-pwofesyonèl 
medikal pandan jounen lekòl la. Pami egzanp sèvis sa a, kapab genyen 
alimantasyon, deplasman, aspirasyon oswa katetèrizasyon.

Diplòm Lekòl Segondè (High School Diploma): Diplòm yo bay elèv 
ki fè swa egzamen Regents oswa egzamen konpetans avèk siksè epi ki 
satisfè kondisyon kredi kou jan règleman mande sa.

Enstwiksyon nan kay kòm yon pwogram yo rekòmande nan IEP 
elèv la (Home Instruction as a program recommendation on the 
student’s IEP): Ekip IEP apwopriye a kapab rekòmande enstwiksyon 
nan kay pou elèv andikape ki genyen yon pwoblèm medikal oswa yon 
maladi sikolojik ki anpeche elèv la ale nan yon lekòl leta oswa nan yon 
lekòl prive pou yon peryòd tan long (sètadi yon ane oswa plis).

Sondaj pou Idantifye ki Lang yo Pale Lakay (Home Language 
Identification Survey - HLIS): Yon kesyonè pou paran pou yo wè si wi 
ou non yo pale yon lang ki diferan ak angle lakay elèv la.

Enstwiksyon nan Lopital (Hospital Instruction): Yon sèvis edikasyon 
pwovizwa yo ofri pou elèv ki entène nan lopital pou kondisyon medikal 
ki anpeche yo ale lekòl. 

Diplòm IEP (IEP Diploma): Diplòm IPE sètifye yon elèv reyalize objektif 
IEP yo. Yo pa aksepte diplòm IEP pou admisyon nan kolèj oswa pou 
anwolman nan sèvis militè. Elèv k ap patisipe nan egzamen altène 
epi ki dwe resevwa yon diplòm IEP ta dwe diskite sou plan tranzisyon 
tankou fòmasyon apre gradyasyon ak fòmasyon pou karyè pandan 
reyinyon Ekip IEP yo. Elèv k ap resevwa diplòm IEP gen dwa rete nan 
lekòl la jis nan fen ane akademik lè yo vin genyen 21 ane epi yo kapab 
kontinye travay pou vin gen yon Diplòm Regents Avanse, Diplòm 
Regents, Diplòm Lokal, Karyè ak Ansèyman teknik Careers and Technical 
Education (CTE), oswa Diplòm GED.

Evalyasyon Endepandan (Independent Evaluation): Yon evalyasyon 
yon moun ki p ap travay pou Depatman Edikasyon fè. Depatman 
Edikasyon ap peye pou evalyasyon sa a sèlman si se yon Odyans san 
Patipri ki wè evalyasyon Depatman Edikasyon an pa apwopriye oswa 
si DOE aksepte peye pou yon evalyasyon endepandan. Evalyasyon sa a 
pa menm avèk yon evalyasyon yon paran peye poukont li oswa atravè 
asirans (“evalyasyon prive”).

Lwa pou Amelyore Edikasyon Moun ki gen Andikap (Individuals 
with Disabilities Education Act - IDEA): Yon lwa federal ki bay elèv 
ki gen andikap dwa pou resevwa yon FAPE nan anviwònman mwens 
limite depi lè elèv la gen laj 3 ane pou jiskaske li vin gen laj 21 ane, 
oswa lè elèv la gradye avèk yon diplòm lekòl segondè.

Anviwònman Pwovizwa pou Edikasyon Altènatif (Interim 
Alternative Educational Setting - IAES): Yon anviwònman ki diferan 
ak plasman kote elèv la ye a ki pèmèt elèv la kontinye resevwa sèvis 
edikasyon espesyal.

Entèprèt oswa Tradiktè (Interpreter/Translator): Moun ki pale lang 
paran an pito a/mòd kominikasyon langaj timoun lan epi ki entèprete 
reyinyon pou paran ak/oswa evalyasyon pou elèv la. 

Egzamen Konesans Jeneral Modifye an Angle (Language 
Assessment Battery-Revised - LAB-R): Yon egzamen yo bay pou wè 
nivo konpetans yon elèv nan lang Angle ak bezwen elèv la pou sèvis 
enstwiksyon nan ESL.

Anviwònman Mwens Limite (Least Restrictive Environment - 
LRE): Anviwònman mwens limite vle di plasman elèv ki gen andikap 
nan kou espesyal, lekòl apa oswa lòt deplasman nan anviwònman 
edikasyon regilye fèt sèlman lè andikap la tèlman grav, sa lakòz menm 
avèk itilizasyon èd ak sèvis anplis, yo pa kapab edike elèv la avèk 
satisfaksyon. 

Mobilite Limite (Limited Mobility): Elèv ki genyen pwoblèm mobilite 
espesifik, kit li fizik oswa nan sans, epi plan bilding yo kapab reprezante 
baryè pou yo, epi donk yo dwe jwenn aksè nan pwogram yo nan limit 
lalwa egzije.

Entegrasyon (Mainstreaming): Timoun yo idantifye kòm timoun ki 
genyen yon andikap pou aprann epi k ap resevwa sèvis klas espesyal 
atanplen oswa pandan pifò jounen lekòl la dwe jwenn aksè nan klas ak 
sèvis edikasyon jeneral lè sa apwopriye.

Entegrasyon se plasman yon timoun ki nan klas espesyal aplentan oswa 
nan yon klas espesyal pou pifò jounen lekòl lakote, nan yon salklas 
edikasyon regilye avèk timoun laj li. Yo fè sa nan domèn enstriksyon 
kote andikap timoun lan pa genyen enpak sou kapasite li pou patisipe. 
Yo kapab entegre yon timoun nan klas akademik tankou matematik, 
konpozisyon angle, syans oswa syans sosyal, oswa yon pwogram ki pa 
akademik tankou mizik ak art.

Bezwen pou Kontwòl (Management Needs): Kantite sipèvizyon adilt 
ak nenpòt modifikasyon nesesè nan anviwònman ki obligatwa pou 
satisfè bezwen yon elèv. Yo dwe di sa nan IEP a.

Sipèvisè (Matron): Moun ki ede elèv yo nan otobis edikasyon espesyal 
pandan trajè pou ale ak pou sòti lekòl.

Medyasyon (Mediation): Yon pwosesis konfidansyèl, volontè ki pèmèt 
diferan pati rezoud konfli san yon odisyon san patipri. Yon medyatè san 
patipri ap ede pati yo eksprime pwendvi ak pozisyon yo epi medyatè a 
ap ede yon pati konprann pwendvi ak pozisyon lòt pati a. Wòl medyatè 
a se pou fasilite diskisyon an ak ede pati yo jwenn yon akò, li pa la ni 
pou rekòmande solisyon ni pou pran pozisyon oswa pou anfavè yon 
pati. Si pati yo jwenn yon akò, akò a final, epi yo pa kapab ale nan apèl.

Egzamen Medikal (Medical Examination): Rapò yon doktè sou 
kondisyon fizik oswa kondisyon medikal yon elèv yo konsidere pandan 
reyinyon Ekip IEP a.

Modifikasyon (Modifications): Dekri yon chanjman nan kourikoulòm 
lan. Akomodasyon limenm se chanjman nan fòma oswa pwosedi ki 
pèmèt elèv yo patisipe san pwoblèm olye yo limite yo akòz andikap yo. 
Modifikasyon se pi plis chanjman nan nivo difikilte ak/oswa kantite 
matyè. Modifikasyon fèt pou elèv andikape ki pa kapab konprann tout 
matyè yon enstwiktè ap anseye. Pa egzanp yo ka bay mwens kantite 
travay epi fè anpil chanjman ladan yo pou yon elèv lekòl primè ki 
genyen twoub pou aprann ki limite kapasite li pou konprann matyè nan 
klas edikasyon jeneral kote l ap resevwa enstwiksyon an. 

Evalyasyon Milti-disiplinè (Multidisciplinary Evaluation): Yon 
evalyasyon konplè elèv ekip evalyasyon an fè pou wè si elèv la andikape 
epi pou wè si elèv la bezwen sèvis edikasyon espesyal.

Evalyasyon newolojik (Neurological Evaluation): Evalyasyon 
espesyalize yon newològ fè pou wè si elèv la montre siy yon 
disfonksyònman sèvo ki kapab afekte aprantisaj li.

Egzamen Reyalizasyon Angle kòm Dezyèm Lang Eta Nouyòk 
(New York State English as a Second Language Achievement 
Test - NYSESLAT): NYSESLAT se egzamen elèv k ap aprann lang angle 
English Language Learners (ELL) pran depi nan klas matènèl pou rive 
nan klas 12yèm ane. Elèv ki pran NYSESLAT se ELL ki nan klas ESL, klas 
nan de lang oswa klas lang doub. Y ap kontinye resevwa sèvis ESL ak 
sèvis bileng jiskaske nòt yo pran pou NYSESLAT la montre yo genyen 
konpetans ase nan lang angle a pou yo patisipe nan yon pwogram lang 
angle sèlman.

Elèv ki pa Andikape (Non-Disabled): Yon elèv yo pa klase kòm elèv ki 
genyen yon andikap epi ki p ap resevwa sèvis edikasyon espesyal.

Lekòl ki pa Lekòl Leta Eta Nouyòk Apwouve: Yon lekòl ki ofri 
pwogram edikasyon espesyal leta finanse epi ki pa fè pati Depatman 
Edikasyon vil Nouyòk. 

Avi Elijiblite pou Lekòl ki pa Lekòl Leta (Non-Public School Eligibility 
Notice - P-1R): Lè yo pa ofri yon Avi Final Rekòmandasyon pou yon 
klas espesyal pou yon elèv nan oswa avan 60yèm jou lekòl ki vini apre 
dat konsantman pou premye rekòmandasyon yo oswa nan 60yèm jou 
lekòl ki vini apre dat yo te resevwa rekòmandasyon pou elèv yo te deja 
idantifye, Depatman an genyen obligasyon pou voye ba paran yo yon 
lèt (P1-R) nan 60yèm jou a. Lèt sa a bay elèv la dwa pou plasman nan 
lekòl ki pa lekòl leta eta a apwouve, sou frè leta.

Men, si genyen prèv reta a se fòt paran an (sètadi paran an refize bay 
konsantman li pou premye evalyasyon yo fèt, elèv la kite vil Nouyòk, 
direktè lekòl la ak paran an dakò pou anile rekòmandasyon an, pati ki fè 
rekòmandasyon an anile rekòmandasyon an oswa paran an fè demann 
yon evalyasyon endepandan yo reyalize apre dèle ki konfòm lan) 
Depatman gen dwa pa voye lèt P1-R lan ba paran an pou yon peryòd 
tan apre premye 60yèm jou lekòl ki egal ak tout dèle paran an lakoz la. 

Avi Rekòmandasyon (Notice of Referral): Yon lèt yo voye ba paran yo 
nan lang yo pito, si yo konnen lang lan, nan egzakteman senk jou apre 
yo fin resevwa yon rekòmandasyon.

Biwo Enskripsyon Elèv (Office of Student Enrollment - OSE): Biwo 
santral pou Enskripsyon elèv fasilite plasman, enskripsyon, klasman 
an zòn ak opsyon pwogram pout tout klas nan nivo tout vil la. OSE 
responsab tou pou plasman elèv lekòl leta nan klas ansèyman yon 
gwoup pwofesè k ap travay an kolaborasyon ak nan klas edikasyon 
espesyal si yo rekòmande elèv yo pou sèvis sa yo epi si elèv yo pa kapab 
jwenn sèvis yo nan lekòl kote yo ye a.

Lòt Sèvis Sipò (Other Support Services): Sèvis asosye yo ofri pou elèv 
ki bezwen asistans pou devlòpman oswa pou korije yon pwoblèm pou 
rete nan pwogram edikasyon yo ye a.

Para-pwofesyonèl (Paraprofessional): Yon moun ki ofri asistans swa 
pou tout klas la oswa pou yon elèv apa oswa pou yon gwoup elèv, 
pa egzanp, kontwòl konduit, sèvis sante, sèvis transpò oswa twalèt, 
plasman ki annatant, plasman altène, oswa entèprèt langaj siy.



Paran Manm (Parent Member): Paran yon timoun andikape nan distri 
lekòl la ki patisipe nan reyinyon Ekip IEP epi k ap ede paran yon timoun 
ki genyen yon andikap oswa yo sispèk ki gen yon andikap, nan pran 
desizyon edikasyon pou pitit li. Paran gen dwa refize patisipe Paran 
Manm lan nan yon reyinyon Ekip IEP.

Pwosedi Annatant (Pendency): Lè yon pati fè demann pou genyen 
yon Odyans san Patipri oswa patisipe nan medyasyon, pwosedi 
annatant, yon dispozisyon “annenstans”, pèmèt elèv la rete nan 
“plasman yo konsanti an dènye a” jiskaske pwosesis Odyans san Patipri 
a (avèk apèl yo tou) fini, sof si paran an ak Ekip IEP a dakò pou yon 
altènativ alekri.

Moun ki Paran Timoun lan (Persons in Parental Relationship): 
Yon moun ki paran timoun lan, jan sa defini nan Lwa sou Edikasyon 
Nouyòk, kapab se yon papa oswa yon manman (byolojik oswa 
adoptif ), yon bòpè, yon bèlmè, yon gadyen yo nome legalman 
oswa yon moun ki ancahj. Yon moun anchaj se yon moun ki pran 
responsablite ak swen yon timoun paske paran oswa gadyen legal 
la mouri, nan prizon, malad mantalman, ap pran swen nan yon 
enstitisyon, oswa paske yo te abandone oswa kite timoun lan, ap  
viv deyò eta a oswa yon kote moun pa konnen. 

Dapre Tit 15-A Lwa sou Obligasyon Jeneral oswa dapre Lwa sou 
Obligasyon Jeneral, ki pèmèt paran yo chwazi volontèman yon lòt 
moun pou pran desizyon edikasyon pou pitit yo, yo kapab chwazi yon 
moun pou jwe wòl paran timoun lan. Chwa sa a dwe fèt alekri epi li pa 
kapab dire plis pase sis mwa alafwa. Si chwa a dwe dire plis pase 30 jou, 
yo dwe notarye papye a epi ni paran an, ni moun li chwazi pou jwe wòl 
paran an dwe siyen li.

Ekip IEP a ap rele moun ki jwe wòl paran an pou l bay patisipasyon ak 
konsèy pandan tout pwosesis edikasyon espesyal la. Si paran byolojik 
yo retounen nan lavi elèv la nenpòt kilè, epi si yo pran responsablite 
paran yo, Ekip IEP a ap fè yo patisipe nan pwosesis pou pran desizyon an 
epi yo p ap rekonèt relasyon lòt moun ki te jwen wòl paran avan paran 
an retounen an.

Langaj prefere (Preferred Language): Lang yon paran panse li pi 
alèz pou pale. Sa kapab oswa gendwa pa lang yo pale nan kay la 
regilyèman an.

Evalyasyon Sikyatrik (Psychiatric Evaluation): Evalyasyon espesyalize 
yon sikyat fè pou wè kapasite yon elèv pou konekte avèk anviwònman 
an ak nan ki nivo pwoblèm emosyonèl yo anpeche aprantisaj la.

Evalyasyon sikolojik (Psychological Evaluation): Yon evalyasyon yon 
sikològ lisansye fè pou mezire pwen fò ak pwen fèb yon elèv nan kapasite 
aprantisaj jeneral li ak fason elèv la konekte ak lòt timoun ak adilt.

Rekòmandasyon (Recommendation): Yon desizyon dispozisyon sèvis 
edikasyon espesyal yo pran nan yon reyinyon IEP.

Re-evalyasyon (Reevaluation): Evalyasyon yo refè pou yon elèv ki gen 
andikap. Pwofesè elèv la, paran elèv la oswa distri lekòl elèv la kapab 
fè yon demann pou evalyasyon sa yo. Anplis, yo dwe re-evalye elèv ki 
gen andikap yo yon fwa chak twazan, sof lè distri a ak paran yo dakò 
alekri pou li pa nesesè pou gen yon re-evalyasyon. Yo pa kapab fè yon 
re-evalyasyon plis pase yon fwa chak ane sof si lekòl la ak paran dakò 
pou sa pa fèt.

Rekòmandasyon (Referral): Yon rekòmandasyon kòmanse pwosesis 
evalyasyon ak plasman pou wè si elèv la genyen yon andikap ak si elèv 
la bezwen sèvis edikasyon espesyal.

Edikasyon Regilye (Regular Education): Al gade kourikoluòm 
Edikasyon Jeneral la.

Sèvis Asosye (Related Services): Sèvis yo kapab ofri pou elèv 
edikasyon espesyal pou ede sipòte ak asiste patisipasyon yo nan 
pwogram lekòl yo. Yo dwe rekòmande sèvis sa yo sou IEP a epi yo 
dwe ofri yo swa pou chak elèv apa oswa pou gwoup ki pa gen plis 
pase senk elèv. Pami sèvis yo, genyen: konsèy, sèvis sante nan lekòl, 
sèvis edikasyon pou elèv ki gen pwoblèm odisyon, occupational 
therapy, physical therapy, terapi pwononsyasyon/langaj, sèvis 
edikasyon pou elèv ki gen pwoblèm vizyon, sèvis oryantasyon ak 
mobilite ak “lòt sèvi sipò”.

Otorizasyon pou Sèvis Asosye (Related Services Authorization - RSA): 
Yon RSA se yon lèt otorizasyon yo voye pou paran. Lèt la pèmèt paran 
yo jwenn sèvis yon founisè endepandan ki pa afilye avèk Depatman 
Edikasyon ki ofri sèvis asosye espesifik avèk lajan Depatman Edikasyon 
lè Depatman Edikasyon pa t anmezi pou ofri sèvis sa yo pou elèv la nan 
dèle ki obligatwa.

Revizyon yo Mande (Requested Review): Yon reyinyon Ekip IEP ki 
fèt pou revize IEP timoun lan pou wè si IEP a kontinye satisfè bezwen 
timoun lan. Yon paran, yon pwofesè oswa lòt anplwaye lekòl la kapab 
fè demann revizyon sa a.

Sesyon Rezolisyon (Resolution Session): Yon reyinyon obligatwa distri 
lekòl la dwe òganize nan 15 jou ki vini apre dat yo te resevwa plent 
pwosedi jis paran an. Sesyon rezolisyon an genyen ladan paran, manm 
Ekip IEP a ki gen rapò ak plent lan, ak yon reprezantan distri lekòl la ki 
genyen otorite pou pran desizyon.

Dwa pou Vizite yon Klas (Right to Visit a Class): Paran gen dwa 
pou vizite lekòl kote pitit yo ap resevwa sèvis edikasyon espesyal. 
Yo kapab montre paran yon klas ki se yon egzanp pwogram yo 
rekòmande pou elèv la. 

Objektif Akoutèm (Short-Term Objectives): Etap espesifik yo dwe 
pran pou elèv la kapab reyalize objektif anyèl li yo. Yo bay enstwiksyon 
pou pwofesè a oswa founisè yo sou fason pou reyalize objektif anyèl 
la ak fason pou evalye pwogrè elèv la reyalize objektif la. Se Ekip IEP 
a ki ekri objektif akoutèm sa yo epi yo mete objektif yo nan IEP elèv la 
sèlman lè elèv la patisipe nan evalyasyon altène.

Istwa Sosyal (Social History): Yon antrevi ki fèt avèk paran konsènan 
sante, fanmi ak eksperyans lekòl elèv la, avèk tou relasyon sosyal, yo 
itilize kòm pati evalyasyon yon elèv.

Kou espesyal (Special Class): Sèvis kou espesyal yo se sèvis yo ofri pou 
timoun andikape nan yon salklas endepandan. yo sèvi timoun ki gen 
bezwen yo pa kapab satisfè nan salklas edikasyon jeneral, menm avèk 
itilizasyon lòt èd ak sèvis. Nan klas espesyal endepandan yo, yo dwe 
gwoupe elèv yo dapre resanblans bezwen edikasyon yo. Klas yo kapab 
genyen elèv ki gen menm andikap oswa diferan andikap depi elèv yo 
genyen menm nivo karakteristik akademik ak karakteristik aprantisaj, 
nivo devlopman sosyal, nivo devlopman fizik, ak bezwen kontwòl.

Kou espesyal yo ofri diferan kantite estaf selon bezwen akademik pitit 
ou ak/oswa bezwen kontwòl pitit ou. 

Enstwiksyon yo Fè Espesyalman (Specially Designed Instruction): 
Fason pwofesyonèl edikasyon espesyal yo adapte matyè, metodoloji 
(apwòch pou anseye matyè nan sèten nivo klas), oswa fason yo bay 
enstwiksyon an pou abòde bezwen endividyèl elèv la akoz andikap li. 
Enstwiksyon yo fè espesyalman sipozee asire tou ke timoun ki elijib 
la jwenn aksè nan kourikoulòm jeneral la pou li kapab satisfè nòm 
edikasyon distri lekòl la yo aplike pou tout timoun.

Pwoblèm pou Pale oswa Pwoblèm Langaj (Speech or Language 
Impairment): Yon elèv ki genyen yon twoub pou kominike, tankou 
begeye, pwoblèm pwononsyasyon, yon twoub nan langaj, oswa yon 
twoub nan vwa ki afekte pèfòmans edikasyon elèv la yon fason negatif.

Paran Ranplasan (Surrogate Parents): Pou asire dwa elèv la pwoteje, 
nan sikonstans ki anba yo, Depatman an kapab mete yon moun kòm 
yon “paran ranplasan” pou pran desizyon nan plas paran yo oswa 
gadyen legal yo:
n Yo pa kapab idantifye paran elèv la;
n Apre efò rezonab, Depatman an pa kapab dekouvri kote paran an ye;
n Elèv la se yon jenn moun sanzabri ki pa gen moun avèk li jan yo defini 

nan Lwa Federal McKinney-Vento pou ede moun ki pa gen kay;
n Elèv la se yon timoun ki anba titèl lajistis Eta a epi li pa genyen yon 

paran ki satisfè definisyon paran. Yon elèv ki anba titèl lajistis Eta 
a se yon timoun oswa yon jenn moun ki poko gen 21 ane, ki jwenn 
yon plasman atravè delenkans jivenil, PINS oswa pwosedi pou 
pwoteksyon timoun, ki sou responsablite Manm Komisyon Sèvis 
sosyal, oswa Biwo Sèvis Timoun ak Fanmi; oswa ki se yon timoun ki 
nan bezwen ki pa jwenn swen lakay li.

Paran ranplasan yo se pa ni ofisye, ni anplwaye ni ajan Depatman 
Edikasyon oswa Depatman Edikasyon Eta a, ni yo pa nenpòt lòt ajans ki 
konsène nan edikasyon oswa swen elèv la.

Sèvis Tranzisyon (Transition Services): Yon seri aktivite koòdone ki:
n Amelyore abilite akademik ak fonksyonèl elèv la pou li kapab fasilite 

mouvman elèv la ant lekòl la ak aktivite apre lekòl tankou edikasyon 
apre lekòl segondè, fòmasyon pwofesyonèl, travay entegre (avèk 
tou travay ki jwenn sipò), fòmasyon kontini ak fòmasyon adilt, sèvis 
adilt, fason pou viv endepandan oswa patisipasyon kominotè;

n Baze sou bezwen elèv la, konsidere pwen fò, preferans ak enterè 
li; epi genyen ladan objektif pou enstwiksyon, objektif pou sèvis 
asosye, objektif pou eksperyans kominotè, objektif pou devlopman 
travay ak lòt objektif epi, lè sa apwopriye, aptitid pou viv toulejou ak 
evalyasyon pwofesyonèl fonksyonèl.

Sèvis Sipò pou Tranzisyon (Transitional Support Services): 
Yo kapab ofri sèvis sipò pou tranzisyon, tankou konsèy ak/oswa 
fòmasyon, pou anplwaye (anjeneral pou 30 jou) ki travay avèk 
timoun ki gen andikap lè timoun yo ale nan anviwònman ki mwens 
limite. Malgre yo ofri sèvis sipò pou tranzisyon pou pwofesè, avantaj 
la al jwenn timoun ki gen andikap yo.

Fòmasyon pou Deplasman (Travel Training): Yon sèvis ki anseye elèv 
laj lekòl segondè fason pou yo fè deplasman pou ale lekòl ak pou yo 
retounen nan espas travay-etid la san pwoblèm epi poukont yo.

Sèvis Ane Akademik Douz Mwa (Twelve-Month School Year) (ki rele 
tou sèvis ane akademik pi long): Yo ofri Sèvis ane akademik douz mwa 
pou elèv ki genyen andikap grav ki bezwen kontinye edikasyon yo pou 
yo kapab pa fè bak nan nivo devlopman yo pandan mwa jiyè ak mwa 
out. Se Ekip IEP a ki dwe fè rekòmandasyon sèvis yo epi mete yo nan IEP 
a. Paran yo dwe bay konsantman pou sèvis ane akademik pi long. 

48



49

Evalyasyon Pwofesyonèl (Vocational Assessment): Egzamen yo bay 
pou elèv premye ane ak elèv dènye ane lekòl segondè pou evalye enterè 
ak kapasite yo nan domèn ki asosye ak djòb. Evalyasyon sa a ede Ekip 
IEP a, paran an ak elèv la planifye pou tranzisyon elèv la ant lekòl la ak 
aktivite apre lekòl avèk tou posiblite pou karyè ak djòb.

Travay-Etid (Work-Study): Opòtinite pou elèv lekòl segondè yo 
patisipe nan eksperyans edikasyon, eksperyans pwofesyonèl ak 
eksperyans ki asosye ak travay pou mond adilt la.

Depatman Edikasyon Vil Nouyòk 
Enfòmasyon pou Kontakte Biwo Komite pou Edikasyon Espesyal 

Biwo CSE Distri  Adrès  Nimewo Telefòn

 1 7 One Fordham Plaza (718) 329-8091
  9 Bronx, New York 10458 
  10  

 2 8 3450 East Tremont Avenue (718) 794-7428   oswa 
  11 2nd Floor (718) 794-7429
  12 Bronx, New York 10465  

 3 25 30-48 Linden Place (718) 281-3520 
  26 Flushing, New York 11354 

 3 28 90-27 Sutphin Boulevard (718) 557-2500
  29 Jamaica, New York 11435  

 4 24 28-11 Queens Plaza North (718) 391-8405
  30 5th Floor
   Long Island City, New York 11101

 4 27 Satellite Office (718) 642-5715
   82-01 Rockaway Boulevard 
   2nd Floor  
   Ozone Park, New York 11416

 5 19 1655 St. Marks Avenue (718) 240-3500
  23 Brooklyn, New York 11233
  32  

 6 17 5619 Flatlands Avenue (718) 968-6200
  18 Brooklyn, New York 11234
  22  

 7 20  415 89th Street   (718) 759-4933
  21 Brooklyn, New York 11209    

 7 31 715 Ocean Terrace (718) 420-5752
   Building A  
   Staten Island, New York 10301  

 8 13 131 Livingston Street (718) 935-4900 
  14 4th Floor 
  15 Brooklyn, New York 11201
  16

 9 1 333 7th Avenue (917) 339-1600 
  2 4th Floor 
  4 New York, New York 10001 

 10 3 388 West 125th Street (212) 342-8300 
  5 New York, New York 10027
  6 

